
BU SAYIMIZDA

Türkmənistan gəmisi ASCO-nun gəmi 
təmiri zavodunda əsaslı təmir olunub

Gəmiçiliyin bir qrup işçisinə 
yüksək mükafatlar təqdim olunub

Gəmiçiliyin tabeliyindəki qurumların 
nümayəndələri üçün təlim təşkil edilib

Dekabrın 11-də 
Azərbaycan Dövlət Dəniz 
Akademiyasında Ulu 
öndər Heydər Əliyevin 
xatirəsi ehtiramla yad 
edilib.

Anım mərasimində 
“Azərbaycan Xəzər Dəniz 
Gəmiçiliyi” QSC sədrinin 
müavini Nəzrəddin Əh-
mədzadə, Gəmiçiliyin və Akademiyanın 
rəhbər işçiləri, professor-müəllim heyəti, 
tələbələr və qonaqlar iştirak ediblər.

Admiral Cəlil Cavadovun 
100 illiyi qeyd olunub

Türkmənistana 
məxsus “CM.Rahil” 
təchizat-yedək gəmisi 
“Azərbaycan Xəzər 
Dəniz Gəmiçiliyi” 
QSC-nin (ASCO) 
“Bibiheybət” Gəmi 
Təmiri Zavodunda 
əsaslı təmir olunub. 
İşlər vaxtında və yüksək keyfiyyətlə 
başa çatdırılıb.

“Azərbaycan Xəzər Dəniz 
Gəmiçiliyi” QSC-nin (ASCO) 
strukturuna daxil olan qurumların 
əməkdaşları arasında Dünya Azər-
baycanlılarının Həmrəyliyi Gününə 
həsr olunmuş mini-futbol turnirinin 
yarımfinal oyunları keçirilib.

Azərbaycan Milli Elmlər Akademi-
yasının Milli Azərbaycan Tarixi Muze-
yində Azərbaycanın ilk admiralı Cəlil 
Cavadovun 100 illiyi qeyd edilib. 

Səh. 6

Azərbaycanın qazandığı uğurlar 
Ulu öndər Heydər Əliyevin miras qoyduğu 
milli tərəqqi ideyalarının bəhrəsidir

Səh. 8

Səh. 4

Mini-futbol turnirinin finalçıları bəllidir

“Azərbaycan 
Xəzər Dəniz Gə-
miçiliyi” QSC-nin 
(ASCO) tabeli-
yində olan qu-
rumların müvafiq 
əməkdaşlarına 
müqavilə hüququ 
və müqavilədən 
irəli gələn öhdəliklər barədə təlim 
keçirilib.

Azərbaycan Res-
publikasının Prezidenti 
İlham Əliyevin 20 okt-
yabr 2018-ci il tarixində 
imzaladığı Sərəncam-
larla Azərbaycan Xəzər 
Dəniz Gəmiçiliyinin 160 
illik yubileyi münasi-
bətilə və dəniz nəq-
liyyatının inkişafında 
xidmətlərinə görə təltif 
etdiyi “Azərbaycan Xəzər Dəniz Gəmiçiliyi” 
QSC-nin (ASCO) bir qrup əməkdaşına müka-
fatların təqdim olunması mərasimi keçirilib.

Əziz həmvətənlər!
Hörmətli soydaşlar!

Milli birliyimizin rəmzi kimi hər il geniş 
qeyd etdiyimiz 31 Dekabr - Dünya Azərbay-
canlılarının Həmrəylik Günü münasibətilə 
sizi səmimi qəlbdən salamlayır, hamınıza 
xoşbəxtlik və əmin-amanlıq arzulayıram.

Ümummilli lider Heydər Əliyevin azər-
baycançılıq ideyalarını yaşadan müstəqil 
dövlətimiz milli həmrəyliyin gücləndirilmə-
sinə xüsusi əhəmiyyət verir, dünya azərbay-
canlılarının mədəni-mənəvi birliyinin daha 
da möhkəmləndirilməsi ilə bağlı ardıcıl 
tədbirlər həyata keçirir. Biz xarici ölkələrdə 
məskunlaşmış həmvətənlərimizin doğma 
Azərbaycanla əlaqələrinin dərinləşdirilməsi 
və ümummilli məsələlərin həllində yaxın-
dan iştirakının təmin edilməsi istiqamətində 
irəli sürülən səmərəli təşəbbüslərə hər za-
man dəstək veririk.

2018-ci il xalqımızın tarixində şərəfli 
yer tutan Azərbaycan Xalq Cümhuriyyəti-
nin 100 illiyinin geniş şəkildə keçirilməsi 
ilə yaddaşlarda qalacaqdır. Belə əlamətdar 
yubileyin təntənə ilə qeyd edilməsi həm-
vətənlərimizin qəlbində azadlıq və istiqlal 
duyğularını, ölkəmizin zəngin tarixi ilə haq-
lı iftixar hissini daha da gücləndirir. Bu gün 
əminliklə demək olar ki, 100 il əvvəl müha-
cir həyatı yaşamağa məcbur olmuş Cümhu-
riyyət qurucularının və onların varislərinin 
Azərbaycanı müstəqil və qüdrətli dövlət 
kimi görmək arzuları artıq xoş gerçəkliyə 
çevrilmişdir.

Dünyada gedən mürəkkəb geosiyasi 
proseslərə, müharibə və silahlı qarşıdurma-
lara, qaçqın və məcburi köçkün problemlə-
rinə, qlobal iqtisadi çətinliklərə baxmayaraq, 
Azərbaycan Respublikası qarşıya qoyduğu 
böyük məqsədlərə doğru inamla irəliləyir. 
Ölkəmizin sosial-iqtisadi sahədə əldə etdi-
yi uğurların nüfuzlu beynəlxalq təşkilatlar 
tərəfindən yüksək qiymətləndirilməsi bunu 
bir daha əyani surətdə sübut edir. Dünya 
Bankının “Doing Business 2019” hesabatın-

da Azərbaycan ötən illə müqayisədə 32 pillə 
irəliləyərək 190 ölkə arasında 25-ci yerdə 
qərarlaşmış, 10 ən islahatçı dövlət siyahı-
sına daxil edilmişdir. Ölkəmizin təşəbbüsü 
və yaxından iştirakı ilə irimiqyaslı transmilli 
layihələr uğurla icra olunmuşdur. 2018-ci 
ildə Avrasiyanın enerji xəritəsinin zəngin-
ləşməsində mühüm rol oynayan “Cənub 
Qaz Dəhlizi”nin və onun tərkib hissəsi olan 
TANAP boru kəmərinin istifadəyə verilmə-
si, həmçinin Ələt-Astara magistral avtomo-
bil yolunun açılışı ilə Azərbaycan ərazisində 
“Şimal-Cənub” beynəlxalq nəqliyyat dəhlizi 
layihəsi üzrə bütün işlərin başa çatdırılması 
dövlətimizin iqtisadi potensialının artması, 
regionun tranzit və logistika mərkəzinə çev-
rilməsi, geoiqtisadi mövqeyinin güclənməsi 
baxımından xüsusi əhəmiyyət daşıyır. Cari 
ildə həm də növbəti telekommunikasiya 

peyki “Azerspace-2”nin orbitə buraxılması 
respublikamızın müasir rabitə və informasi-
ya texnologiyaları sahəsində qazandığı nai-
liyyətlərin bariz təzahürüdür.

Ölkəmiz inkişaf etdikcə, daha qlobal 
xarakterli vəzifələri həll etmək imkanları 
da artır. Qarşımızda Ermənistanın hərbi tə-
cavüzü nəticəsində işğal edilmiş torpaqları-
mızın azad olunması kimi taleyüklü vəzifə 
dayanır. Azərbaycan pozulmuş ərazi bütöv-
lüyünün bərpası yolunda ardıcıl və məqsəd-
yönlü siyasət həyata keçirir. Soydaşlarımız 
da, öz növbəsində, yaşadıqları ölkələrin 
yüksək dairələrinin və nüfuzlu beynəlxalq 
təşkilatların diqqətinin Ermənistan-Azər-
baycan Dağlıq Qarabağ münaqişəsinin 
ədalətli həllinə yönəldillməsində, tarixi 
həqiqətlərin geniş ictimaiyyətə çatdırıl-
masında fəallıq nümayiş etdirməlidirlər. 

Azərbaycanın inkişafı və dünya birliyində 
mövqeyini möhkəmləndirməsi üçün hər bir 
həmvətənimiz ümummilli məqsədlər ətra-
fında sıx birləşməli, diaspor təşkilatlarının 
fəaliyyəti daha çevik əlaqələndirilməlidir. 
Əminəm ki, dünyanın hansı guşəsində ya-
şamasından asılı olmayaraq, bütün soydaş-
larımız və həmvətənlərimiz bu prinsiplərə 
əsaslanaraq qarşıdakı illərdə də üzərlərinə 
düşən vəzifələrin yerinə yetirilməsində qü-
vvə və bacarıqlarını əsirgəməyəcəklər.

Sizi Dünya Azərbaycanlılarının Həm-
rəylik Günü münasibətilə ürəkdən təbrik 
edir, hər birinizə səadət, firavanlıq və işləri-
nizdə uğurlar diləyirəm!

Bayramınız mübarək olsun! 
İlham Əliyev,

Azərbaycan Respublikasının Prezidenti
Bakı şəhəri, 25 dekabr 2018-ci il.

Əziz həmkarlar! 
Sizi qarşıdan gələn bayramlar – xalqı-

mızın milli və mənəvi birliyini, azərbay-
cançılıq məfkurəsinə sədaqətini təcəssüm 
etdirən 31 dekabr - Dünya Azərbaycan-
lılarının Həmrəyliyi Günü və Yeni il mü-
nasibətilə səmimi-qəlbdən təbrik edir, hər 
birinizə möhkəm cansağlığı, xoşbəxtlik 
və müstəqil Azərbaycanımızın tərəqqisi 
naminə fəaliyyətinizdə yeni-yeni uğurlar 
arzulayıram.

Yola saldığımız 2018 də ölkəmizin ta-
rixinə uğurlu il kimi daxil oldu. Qlobal iq-
tisadi böhranın səngimək bilmədiyi dövrdə 
də xalqımız üçün ilin ildən uğurlu keçməsi 
təməli Ulu Öndər Heydər Əliyev tərəfindən  
qoyulan və möhtərəm Prezidentimiz İlham 
Əliyevin layiqincə davam etdirdiyi kursun 
alternativsizliyini bir daha təsdiq edir. 

“Azərbaycan Xalq Cümhuriyyəti İli”n-
də də  Prezident İlham Əliyevin əzmkar 
fəaliyyətinin təzahürləri olan bir-birindən 
parlaq nailiyyətlərin şahidi olduq. May 
ayında Bakıda dövlət başçımızın tarixi 
hadisə adlandırdığı "Cənub Qaz Dəhlizi”-
nin, bir ay sonra Türkiyədə TANAP boru 
kəmərinin rəsmi açılışı oldu.  Xəzər dəni-
zinin ən böyük yükaşırma müəssisəsi - Ələt 
Beynəlxalq Dəniz Ticarət Limanının tikin-
tisinin tamamlanması Azərbaycanın tranzit 
imkanlarını xeyli artırdı. Cari ildə növbəti 
telekommunikasiya peyki “Azerspace-2”-
nin orbitə buraxılması da respublikamızın 
iqtisadi qüdrəti haqqında çox şey deyir.

Müxtəlif sahələri əhatə edən dövlət 
proqramlarının, genişmiqyaslı infrastruk-
tur layihələrinin uğurlu icrası ölkəmizin 

etibarlı tərəfdaş nüfuzunu daha da möh-
kəmləndirdi. Aparılan islahatlar dünyanın 
aparıcı iqtisadi mərkəzləri tərəfindən də 
yüksək qiymətləndirildi. Dünya Bankı-
nın “Doing Business 2019” hesabatında 
Azərbaycan dünyanın 10 ən islahatçı döv-
lətlərindən biri hesab edildi.  Əvvəlki illə 
müqayisədə 32 pillə irəliləyərək 190 ölkə 
arasında 25-ci yerdə qərarlaşan Azərbaycan 
Müstəqil Dövlətlər Birliyi ölkələri arasında 
lider mövqeyə yüksəldi. Belə yüksək nəti-
cə məhz son illər gerçəkləşdirilən islahatlar 
sayəsində mümkün olmuşdur. Ən əsası, bu 
il aparılan iqtisadi islahatlar, reallaşdırılan 
layihələr  gələcək inkişafımız üçün çox 
gözəl üfüqlər, perspektivlər açır.

Cari ilin əsas özəlliyi, mübaliğəsiz, 
ölkəmizdə növbəti Prezident seçkiləri-
nin keçirilməsi idi. Aprel ayında xalqımız 
Azərbaycanı bir çox dövlətlərin əlçatmaz 
saydığı nailiyyətlərin müəllifinə çevirən İl-
ham Əliyev cənablarına sonsuz inamını bir 
daha əyani nümayiş etdirdi. 

2018-ci il “Azərbaycan Xəzər Dəniz 
Gəmiçiliyi” Qapalı Səhmdar Cəmiyyə-
ti üçün xüsusilə uğurlu oldu. Gəmiçilik 
özünün 160 illik yubileyini böyük təntənə 
ilə qeyd etdi. Hər zaman Prezident İlham 
Əliyev tərəfindən xüsusi diqqət və qayğı 
görən Azərbaycan Xəzər Dəniz Gəmiçi-
liyinin kollektivinin fədakar əməyi 160 
illik yubileyi ilində də yüksək qiymətlən-
dirildi. Dövlət başçısı bütün dənizçiləri ilk 
növbədə gəmiçilik sahəsində iki yeni ali 
mükafatın - “Azərbaycan Xəzər Dəniz Gə-
miçiliyinin 160 illiyi (1858-2018)” yubiley 
və “Gəmiçilik sahəsində xidmətlərə görə” 

Azərbaycan Respublikası medallarının tə-
sis edilməsi ilə sevindirdi.

160 illik yubileyi ilində Gəmiçiliyin 
beynəlxalq əlaqələrinin genişləndirilməsi, 
müstəqil Azərbaycanın üçrəngli bayrağı al-
tında xarici sularda üzən gəmilərimizin sa-
yının 14-ə çatdırılması ilə dünya sularında 
möhkəmlənməsi, donanmalarımızın daha 
müasir gəmilərlə zənginləşdirilməsi, Bakı 
Gəmiqayırma Zavoduna hər biri 100 sərni-
şin, 56 vaqon və ya 50 yük maşını (TIR) 
tutumlu unikal Ro-Pax/Bərə tipli iki bərə-
nin və iki tankerin tikintisinin davam etdi-
rilməsi, Gəmiçiliyin yeni dövrə yeni brend-
lə (ASCO) qədəm qoyması kimi çox  xoş 
hadisələrin sevincini sizinlə birgə yaşadıq. 

Dövlət başçımızın “Dənizçi günü” 
münasibəti ilə 2018-ci il iyunun 24-də və 
Azərbaycan Xəzər Dəniz Gəmiçiliyinin 
160 illik yubileyi münasibəti ilə  oktyabrın 
20-də imzaladığı Sərəncamlarla 2 nəfərin 
Azərbaycanın Əməkdar mühəndisi, 2 nəfə-
rin Azərbaycan Respublikası Prezidentinin 

fərdi təqaüdünə layiq görülməsi, 1 nəfərin 
ikinci dərəcəli, 7 nəfərin üçüncü dərəcəli 
“Əmək” ordeni,  27 nəfərin “Tərəqqi”, 26 
nəfərin “Gəmiçilik sahəsində xidmətlərə 
görə” medalı ilə təltif edilməsi isə Gəmi-
çiliyin bütün kollektivinin əməyinə verilən 
yüksək qiymətin bariz nümunəsi idi.

Əminəm ki, kollektivimiz Prezident 
İlham Əliyevin rəhbərliyi ilə hazırlanan 
və ölkə həyatının bütün sahələrində daha 
böyük yüksəlişi təmin edəcək yeni islahat-
lar konsepsiyasını Yeni ildə əməli işi ilə 
dəstəkləyəcək, dəniz nəqliyyatı qarşısında 
qoyduğu bütün vəzifələri layiqincə yerinə 
yetirəcək, ölkəmizin iqtisadi qüdrətinin art-
masına sanballı töhfə verəcək.    

Əziz həmkarlar!
2019-cu ildə süfrələriniz bərəkətli, 

üzünüz gülər, yolunuz açıq olsun!
Bayramlarınız mübarək olsun! 

Rauf Vəliyev,
“Azərbaycan Xəzər Dəniz Gəmiçiliyi”

Qapalı Səhmdar Cəmiyyətinin sədri

Səh. 2

Səh. 3

Süfrələriniz bərəkətli, yolunuz açıq olsun!

Azərbaycan Respublikasının Mil-
li Məclisi Azərbaycan Respublikası 
Konstitusiyasının 95-ci maddəsinin I 
hissəsinin 4-cü bəndini rəhbər tutaraq 
qərara alır:

2017-ci il noyabrın 15-də Aşqa-
bad şəhərində imzalanmış “Tranzit 

və Nəqliyyat üzrə Əməkdaşlıq Sazişi 
(Lapis Lazuli Marşrutu Sazişi)” təsdiq 
edilsin.

 
İlham Əliyev,

Azərbaycan Respublikasının Prezidenti
Bakı şəhəri, 27 noyabr 2018-ci il.

Azərbaycan Respublikasının Milli Məclisi 
Azərbaycan Respublikası Konstitusiyasının 95-
ci maddəsinin I hissəsinin 4-cü bəndini rəhbər 
tutaraq qərara alır:

Azərbaycan Respublikası 2010-cu il 24 
sentyabr tarixində Nyu-York şəhərində imza-
lanmış “Dənizə çıxışı olmayan inkişaf etməkdə 

olan ölkələr üçün Beynəlxalq Beyin Mərkəzinin 
yaradılması üzrə” Çoxtərəfli Sazişə Azərbaycan 
Respublikasının müvafiq bəyanatı ilə (bəyanatın 
mətni əlavə olunur) qoşulsun.

 İlham Əliyev,
Azərbaycan Respublikasının Prezidenti

Bakı şəhəri, 27 noyabr 2018-ci il.

“Tranzit və Nəqliyyat üzrə Əməkdaşlıq Sazişinin 
(Lapis Lazuli Marşrutu Sazişi)” təsdiq edilməsi haqqında

Azərbaycan Respublikasının Qanunu

“Dənizə çıxışı olmayan inkişaf etməkdə olan ölkələr üçün Beynəlxalq Beyin 
Mərkəzinin yaradılması üzrə” Çoxtərəfli Sazişə qoşulmaq haqqında 

Azərbaycan Respublikasının Qanunu

Dünya azərbaycanlılarına

Dünya Azərbaycanlılarının 
Həmrəyliyi Günü və Yeni il müna-
sibətilə dekabrın 31-i saat 00:00-
da paytaxtın Dənizkənarı Milli 
Parkının ərazisində möhtəşəm 
atəşfəşanlıq təşkil olunacaq.

Bu barədə  Bakı Şəhər İcra Haki-
miyyətindən məlumat verilib.

Bildirilib ki, bayram şənliklə-
ri münasibətilə Azadlıq meydanında 
şəhərimizin ən böyük yolkası quraş-
dırılıb. Eyni zamanda, Dənizkənarı 
Milli Parkın ərazisi və digər parklar 

bəzədilib, yolkalar qurulub, burada-
kı ağacların çilçıraqlarla bəzədilməsi, 
müxtəlif yeni il atributların və simvol-
larınin, nağıl qəhrəmanları fiqurlarının 
quraşdırılması, burada bayram tərtiba-
tının aparılması işləri həyata keçirilib, 
müxtəlif yerlərdə bayram yarmarkaları 
təşkil olunub.

Bakı Şəhər İcra Hakimiyyəti sa-
kinləri və şəhərimizin qonaqlarını 
atəşfəşanlığı seyr etmək üçün dekabrın 
31-də saat 00.00-da Dənizkənarı Mil-
li Parka, saat qülləsinin ətrafına dəvət 
edir.

1991-ci il dekabrın 16-da 
Naxçıvan Muxtar Respublikası Ali 
Məclisinin Heydər Əliyevin sədrli-
yi ilə keçən iclasında 31 dekabrın 
dünya azərbaycanlılarının həm-
rəylik bayramı kimi qeyd olunması 
barədə qərar qəbul edilib. Ali Məc-
lis bununla bağlı qanunvericilik 
aktının qəbul olunması üçün ölkə 
parlamentinə - Ali Sovetə müraciət 
ünvanlayıb. Dekabrın 25-də Azər-
baycan Respublikası Ali Soveti-
nin Milli Şurası müraciəti nəzərə 
alaraq, dekabrın 31-nin Dünya 
Azərbaycanlılarının Həmrəyliyi 
Günü elan olunması barədə qanun 
qəbul edib.

2001-ci il noyabrın 9-10-da Bakıda 
Dünya Azərbaycanlılarının I Qurulta-
yı keçirilib. Qurultay soydaşlarımızın 
milli mənlik şüurunun güclənməsinə, 
müxtəlif ölkələrdə azərbaycanlı icma-
larının mütəşəkkilliyinin və fəallığının 
artmasına təsir göstərib. Bu, ölkənin ic-
timai-siyasi həyatında yeni bir hərəkat, 
dövlət siyasətinin yeni bir istiqaməti idi. 
Həmin qurultayda Ulu Öndərin böyük 
iftixarla söylədiyi “Mən həmişə fəxr et-

mişəm, bu gün də fəxr edirəm ki, mən 
azərbaycanlıyam!” kəlamı isə dillər əz-
bərinə çevrilib.

Qurultaydan sonra ümummilli lider 
Heydər Əliyevin 2002-ci il 5 iyul tarixli 
Fərmanı ilə xaricdəki soydaşlarımızla 
əlaqələrin genişləndirilməsi və inkişaf 
etdirilməsi məqsədilə Xarici Ölkələr-
də Yaşayan Azərbaycanlılarla İş üzrə 
Dövlət Komitəsinin (hazırda Diasporla 
İş üzrə Dövlət Komitəsi) yaradılması, 
həmin il dekabrın 27-də isə soydaşla-
rımızla bağlı dövlət siyasəti haqqında 
Qanunun qəbul edilməsi dünya azər-
baycanlılarının milli birliyi və təşkilat-
lanması prosesini daha da gücləndirib. 
Dünya azərbaycanlılarının milli birliyi-
nin ideoloqu, təbliğatçısı və təşkilatçısı 
olan Ulu Öndərimiz xarici dövlətlərə 
səfərləri zamanı proqramının zənginli-
yinə, iş gününün gərginliyinə baxmaya-
raq, həmin ölkələrdə yaşayan, fəaliyyət 
göstərən həmvətənlərimizlə görüşlərə 
də mütləq vaxt ayırır, onların problem 
və qayğıları ilə yaxından maraqlanır, 
daha sıx təşkilatlanmaları üçün dəyərli 
tövsiyələr verirdi.

Yorulmaz fəaliyyəti ilə Heydər 
Əliyev siyasi fəlsəfəsinə, onun lider-
lik məktəbinə söykənən Prezident İl-

ham Əliyev Ulu Öndərin bu sahədə-
ki xidmətlərini uğurla davam etdirir. 
Dövlətimizin başçısının “Dünya azər-
baycanlılarının II qurultayının keçiril-
məsi haqqında” 2006-cı il 8 fevral ta-
rixli Sərəncamına uyğun olaraq, həmin 
il martın 16-da Bakıda keçirilən növbəti 
mötəbər toplantı xaricdə yaşayan azər-
baycanlıların diaspordan lobbiyə çev-
rilməsi istiqamətində yeni addım olub, 
ölkəmizlə bağlı həqiqətlərin dünya icti-
maiyyətinə çatdırılması işində əhəmiy-
yətli rol oynayıb.

2007-ci il martın 9-da Bakıda ke-
çirilən Azərbaycan və Türk diaspor 
təşkilatları rəhbərlərinin birinci forumu 
isə bütün türkdilli xalqların həyatında 
mühüm hadisəyə çevrilib, Azərbaycan 
Prezidenti İlham Əliyevin türk dünyası-
nın birliyinə verdiyi əhəmiyyətin parlaq 
təzahürü kimi tarixə düşüb.

Diasporumuzun təşkilatlanması 
prosesi bu gün daha sürətlə gedir. Dünya 
Azərbaycanlılarının I qurultayında yara-
dılmış Əlaqələndirmə Şurasının 2008-ci 
il dekabrın 18-də Bakıda keçirilmiş ic-
lası, toplantıda “Dünya Azərbaycanlı-
larının Xartiyası”nın qəbulu birlik və 
mütəşəkkilliyinin artması, tarixi Vətən-
lə əlaqələrinin möhkəmlənməsi, diaspor 

potensialının möhkəm amilə çevrilmə-
sini göstərməklə yanaşı, müstəqil Azər-
baycanın bütün dünya azərbaycanlıları 
üçün cazibə mərkəzi olduğunu da bir 
daha təsdiqləyib.

Həmrəylik günü milli birlik, Azər-
baycana məhəbbət, milli-mənəvi dəyər-
lərimizə hörmət, Vətənə bağlılıq hisslə-
rini özündə təcəssüm etdirir.

Dövlətimizin diaspor siyasəti, həm-
vətənlərimizin birlik və həmrəyliyi-
nin möhkəmləndirilməsi, onların daha 
mütəşəkkil formada təşkilatlanması 
prosesi özünün yeni mərhələsinə qədəm 
qoyub. Artıq dünya azərbaycanlıları 
yaşadıqları ölkələrin sosial-iqtisadi, ic-
timai-siyasi və mədəni həyatında daha 
fəal rol oynayır, respublikamızla qarşı-
lıqlı əlaqələrin genişlənməsinə böyük 
töhfə verir, Azərbaycan həqiqətlərinin 
dünya ictimaiyyətinə çatdırılmasında, 
zəngin mədəni irsimizin təbliğində, tə-
cavüzkar erməni dairələrinin ideoloji 
təxribatlarının qarşısının alınmasında 
qətiyyət nümayiş etdirirlər. Onlar Azər-
baycan dövlətinin dəstəyi sayəsində 
qardaş və dost xalqların lobbi və di-
asporları ilə səmərəli əməkdaşlığın qu-
rulması sahəsində təsirli tədbirlər həyata 
keçirirlər.

Dünya Azərbaycanlılarının 
Həmrəyliyi Günü və Yeni il münasibətilə 

Bakıda atəşfəşanlıq olacaq

Milli birlik, Vətənə məhəbbət, milli-mənəvi dəyərlərimizə 
hörmət hisslərini özündə təcəssüm etdirən Həmrəylik günü

Azərbaycan Respublikası-
nın Prezidenti İlham Əliyevin 
20 oktyabr 2018-ci il tarixində 
imzaladığı Sərəncamlarla Azər-
baycan Xəzər Dəniz Gəmiçiliyinin 
160 illik yubileyi münasibətilə 
və dəniz nəqliyyatının inkişafın-
da xidmətlərinə görə təltif etdiyi 
“Azərbaycan Xəzər Dəniz Gəmi-
çiliyi” QSC-nin (ASCO) bir qrup 
əməkdaşına mükafatların təqdim 
olunması mərasimi keçirilib.

Tədbirdə çıxış edən ASCO-nun 
sədri Rauf Vəliyev dənizçilərin əməyi-
ni yüksək qiymətləndirən, Gəmiçiliyin 
inkişafını daim diqqət mərkəzində sax-
layan dövlət başçısına kollektivin adın-
dan dərin minnətdarlığını bildirib.

Rauf Vəliyev Ulu öndər Heydər 
Əliyevin müəyyənləşdirdiyi strategi-
yanın cənab Prezident İlham Əliyevin 
rəhbərliyi ilə uğurla davam etdirilmə-
sindən, ölkəmizin davamlı tərəqqisin-
dən, dənizçilik sahəsində qazanılan na-
iliyyətlərdən danışıb. Bildirib ki, dəniz 
nəqliyyatı sahəsində çalışanların fəda-
kar əməyi hələ Ümummilli Liderimiz 
Heydər Əliyevin ölkəyə rəhbərlik et-
diyi illərdə yetərincə qiymətləndirilib. 
Ulu Öndərin siyasətini layiqincə davam 
etdirən möhtərəm Prezidentimiz İlham 
Əliyev də dənizçilərə daim diqqət və 
qayğı göstərir, müstəqil Azərbayca-
nımızın iqtisadi qüdrətinin artırılması 
naminə gördükləri  işləri yüksək dəyər-
ləndirir.

Rauf Vəliyev “Azərbaycan Xəzər 
Dəniz Gəmiçiliyi” QSC-nin son 5 illik 
fəaliyyətinə nəzər salaraq deyib ki, bu 
müddətdə bir çox uğurlar əldə olunub. 
Sözügedən dövrdə  gəmiçilik fəaliyyə-
ti üzrə beynəlxalq sertifikatlar alınıb, 
kadr siyasətində mühüm yeniliklər 
tətbiq edilib, ASCO-nun Xəzərdə apa-
rıcı mövqeyinin qorunub saxlanılması 
istiqamətində ciddi işlər görülüb, bey-
nəlxalq sularda fəaliyyəti bərpa olunub.  

ASCO-nun sədri Azərbaycan 
Xəzər Dəniz Gəmiçiliyinin 160 illik 
yubileyi münasibətilə keçirilən tədbir-
lərdən də bəhs edib.   Qeyd edib ki, 160 
illik yubiley çərçivəsində  gəmiçiliklə 
bağlı iki medal (“Gəmiçilik sahəsin-
də xidmətlərə görə” və  “Azərbaycan 
Xəzər Dəniz Gəmiçiliyinin 160 illiyi 
(1858-2018)” medalları) təsis edilib, 
Gəmiçiliyin tarixi və müasir fəaliyyə-
tindən bəhs edən kitablar yazılıb, film-
lər çəkilib, gənc rəssamlar arasında təs-
viri incəsənət müsabiqəsi və müsabiqə 
çərçivəsində həmin əsərlərin sərgisi 
keçirilib, yerli və xarici tərəfdaş şirkət-
lərin iştirakı ilə Heydər Əliyev Mərkə-
zində rəsmi tədbir baş tutub. Bununla 
belə, Gəmiçilik yeni dövrə yeni brendlə 
qədəm qoyub. Üç əsrlik tarixə malik 
şirkət bundan sonra ASCO brendi ilə 
fəaliyyətini davam etdirmək qərarına 
gəlib.

Rauf Vəliyev əlavə edib ki, möh-
tərəm Prezidentimiz İlham Əliyevin 
yubiley münasibətilə bir qrup dənizçini 
orden və medallara, fəxri adlara layiq 
görməsi Azərbaycan Xəzər Dəniz Gə-

miçiliyinin 160 illiyini daha da əlamət-
dar edib.

Sonra orden, medal və vəsiqələr sa-
hiblərinə təqdim edilib, onlara gələcək 

fəaliyyətlərində uğurlar arzulanıb.
Dənizçilər əməklərinə verilən 

yüksək qiymətə görə Azərbaycan Res-
publikasının Prezidenti İlham Əliyevə 

minnətdarlıqlarını bildirib, onlara 
göstərilən böyük etimadı əməli işləri 
ilə doğruldacaqlarını, ölkənin tərəqqisi, 
dəniz nəqliyyatının inkişafı üçün əllə-

rindən gələni əsirgəməyəcəklərini söy-
ləyiblər.

Qeyd edək ki, mərasimdə “Dəniz-
çilər var olsun” marşının ifaçısı xalq ar-

tisti Mübariz Tağıyevə də “Azərbaycan 
Xəzər Dəniz Gəmiçiliyinin 160 illiyi 
(1858-2018)” Azərbaycan Respublika-
sının yubiley medalı təqdim olunub.

Gəmiçiliyin bir qrup işçisinə yüksək mükafatlar təqdim olunub



Azərbaycan Prezidenti İlham 
Əliyevin doğum günü münasibətilə 
“Moskva-Bakı” portalında dövlə-
timizin başçısı haqqında “İlham 
Əliyev qloballaşmaqda olan dün-
yanın müasir liderinin etalonudur” 
sərlövhəli məqalə dərc olunub.

AZƏRTAC məqaləni təqdim edir.
“Qloballaşmaqda olan dünyanın 

müasir liderinin etalonu” - məşhur yazıçı 
Çingiz Aytmatov Azərbaycan Preziden-
ti İlham Əliyevi bu cür səciyyələndirib. 
Əlbəttə, İlham Əliyevin liderlik etalonu 
və lider olması birdən-birə baş verməyib. 
Bundan əvvəl o, uzun illər boyu həyatın 
sınaqlarına sinə gərib, onun “mümkün 
olanı və olmayanı” idarə etmək məharə-
ti cilalanıb. Onun xarakterinin bütün bu 
məişət və siyasi aspektləri istedad, kəs-
kin intellekt və yüksək mədəniyyət sayə-
sində daim möhkəmlənib.

1977-ci ildə Moskva Dövlət Bey-
nəlxalq Münasibətlər İnstitutuna  
(MDBMİ) daxil olmuş İlham Əliyev hə-
yatının 15 ilini MDBMİ-də keçirib - əv-
vəlcə əyani şöbədə, sonra aspiranturada 
təhsil alıb, daha sonra orada dərs deyib. 
Dissertasiya müdafiə edərək tarix elmləri 
namizədi alimlik dərəcəsi alıb. Gənclik 
illərini, yetkinlik dövrünü, ilk ümidlərini 
və ilk sınaqları xatırlayan hər kəs kimi, o 
da tez-tez həmin illəri yada salır.

1987-ci ildə onun atası – sonradan 
Azərbaycanın ümummilli lideri olmuş 
Heydər Əliyev bütün vəzifələrdən çıxa-
rıldı, Sov.İKP MK Siyasi Bürosunun 
tərkibindən xaric edildi və pensiyaya 
göndərildi. Sovet dövründə bunun nə 
demək olduğunu təsəvvür etmək çətin 
deyil. Heydər Əliyevin ailəsinin bütün 
üzvlərini hər yerdə sıxışdırmağa başla-
dılar. Lakin İlham Əliyev institutdan, 
həmkarlarından incimədi. MDBMİ-də 
onunla birlikdə təhsil alan və işləyən 
insanlar onu dəstəkləməyə, ruhlandır-
mağa, ona diqqəti artırmağa çalışırdılar. 
İlham Əliyev Azərbaycan Prezidenti se-
çiləndə MDBMİ-nin məzunu olan ilk və 
hələlik yeganə Prezident kimi alma-ma-
terə baş çəkdi. Ona fəxri doktor adı ve-
rildi, MDBMİ-nin muzeyində ona həsr 
edilmiş stend açıldı. İlham Əliyev buna 
nəcib şəkildə cavab verdi - MDBMİ-nin 
məzunlarının birinci görüşünün iştirak-
çılarını Bakıya dəvət etdi.

Müasir lider
İlham Əliyev Xəzərin neft yataqları-

nın mənimsənilməsi və istismarı haqqın-
da müqavilənin – “Əsrin müqaviləsi”nin 
hazırlanmasına və həyata keçirilməsinə 
sanballı töhfə verib. 1994-cü ildə bağ-
lanmış bu müqavilədə Heydər Əliyevin 
rəhbərlik etdiyi Azərbaycan mühüm rol 
oynayıb. 23 il sonra, 2017-ci il sentyab-
rın 14-də Bakıda “Azəri-Çıraq-Günəşli” 
yatağının işlənməsinin davam etdiril-
məsi barədə yeni “Əsrin müqaviləsi” 
imzalandı. Müqavilənin şərtlərinə görə, 
Azərbaycanın iştirak payı artırılaraq 11,6 
faizdən 25 faizə çatdırılır. Azərbaycana 
çatacaq mənfəət neftinin payı 75 faiz 
olacaq. 

Yüksək peşəkarlıq. Diplomatik du-
yum. Müasir liderin yüksək keyfiyyət-
ləri. Məhz bu cəhətlər İlham Əliyevin 
siyasi karyerasında fərqləndirici və cəl-
bedici xüsusiyyətlərdir. O, prezident-
liyinin lap əvvəlindən başlayaraq neft 
amilindən xalqın və müstəqil Azərbay-
canın mənafeyi naminə istifadə edir. 
Sonradan özü bu barədə deyəcək: “Biz 
“qara qızıl”ı insan kapitalına çevirməyə 
nail olduq. Biz neftdən alınan gəlirlərdən 
çox səmərəli şəkildə istifadə etdik və bu 
gün bu fakt dünya miqyasında xüsusi 

qeyd edilir. Zəngin neft yataqlarına ma-
lik olan ölkələr çoxdur, lakin bu ölkələr 
yoxsulluq, kasıblıq şəraitində yaşayırlar. 
Bu ölkələrdə sabitlik pozulur, neft həmin 
ölkələrə fəlakətlər gətirir. Azərbaycanda 
isə neft firavanlıq, inkişaf, sabitlik, qüd-
rət gətirir”.

Azərbaycan cəmiyyətini uzun illər-
dir narahat edən Dağlıq Qarabağ mü-
naqişəsinin həlli də daim İlham Əliyevin 
diqqət mərkəzindədir. O, dəfələrlə bə-
yan edib ki, Azərbaycan Qarabağsız ola 
bilməz. Bu münaqişənin yalnız ölkənin 
ərazi bütövlüyü çərçivəsində, beynəlxalq 
hüququn norma və prinsipləri əsasında 
nizamlanması dövlət başçısının birmə-
nalı mövqeyidir.

Azərbaycan Prezidenti açıq-aydın 
surətdə bəyan edib: “Dağlıq Qarabağ 5 
ildən, 10 ildən, hətta 100 ildən sonra da 
Azərbaycandan ayrılmayacaq. Mən Pre-
zident olduğum müddətdə buna yol ver-
məyəcəyəm”.

Novatorluq və rasionalizm
İlham Əliyev bütün məsələlərdə no-

vatorluq və islahatçı yanaşmalar tətbiq 
edir. O, dünyada baş verən proseslərin 
və dəyişikliklərin məntiqinə əsaslana-
raq Azərbaycanın fasiləsiz inkişafını 
sürətləndirən mühüm addımlar atır. İl-
ham Əliyevin “prezidentlik xronikası”-
nın bəzi mərhələlərini xatırladaq. Onun 
Brüsselə səfəri Aİ ilə Azərbaycan ara-
sında yeni saziş bağlanmasına dair danı-
şıqlar prosesinə start verdi. Nyu-Yorkda 
BMT Baş Assambleyasının sessiyasında 
çıxışı, BMT-ni öz qətnamələrini, o cüm-
lədən Dağlıq Qarabağ münaqişəsinə dair 
qətnamələrini yerinə yetirməyə çağırış. 
Avropanı Asiya ilə birləşdirən ən qısa 
və etibarlı yol kimi Bakı-Tbilisi-Qars 
dəmir yolunun açılışı münasibətilə Bakı 
Beynəlxalq Dəniz Ticarət Limanında 
təntənəli mərasim. Azərbaycan, İran və 
Rusiya prezidentlərinin üçtərəfli sam-
miti, energetika və nəqliyyat sahələrində 
genişmiqyaslı layihələrin, o cümlədən 
“Şimal-Cənub” dəhlizinin yaradılmasına 
dair möhtəşəm planın müzakirəsi. 

İlham Əliyev uğurlu və bənzərsiz 
şəxsiyyətdir. O, zəngin insani dəyərləri, 
kübar maneraları, rasional təfəkkür tərzi-
ni, sarsılmaz vətənpərvərlik, praqmatizm 
və milli mentalitet kimi keyfiyyətləri 
özündə cəmləşdirməklə Azərbaycanın 
ictimai həyatına və siyasətinə yeni nəfəs, 
müasirlik və intellektuallıq gətirir.

Ot kökü üstündə bitər
İlham Heydər oğlu Əliyev atası Hey-

dər Əliyevin layiqli oğludur. O, Ümum-
milli Liderin siyasi kursuna mütləq mə-
nada sadiqdir. Öz prinsiplərinə sadiqlik, 
parlaq intellekt, cəmiyyət üçün açıqlıq, 
tolerantlıq, səmimilik, humanizm kimi 
keyfiyyətləri atasından əxz edib. Heydər 
Əliyev kimi, ona da qətiyyətlilik, enerji, 
zehni potensial və təşəbbüskarlıq xüsu-
siyyətləri xasdır. 

İdarəçilik keyfiyyətləri, bu və ya 
digər problemin müzakirələrində fəal 
iştirak, müasir qərb liderlərinə xas olan 
imic, ən başlıcası, qüsursuz nüfuz Hey-
dər Əliyev fenomeninin əsas amilləri idi. 
İndi bu keyfiyyətlər həm də İlham Əliye-
vi səciyyələndirir.

Ata və oğul xarakter etibarilə sə-
mimi insanlardır. Sıravi vətəndaşlarla 
ünsiyyətdə bu səmimiyyət xüsusilə par-
laq şəkildə təzahür edir. Bütün müdrik 
dövlət adamları kimi İlham Əliyev də 
atasına bənzəyir – hər kəslə dil tapmağı, 
sıravi vətəndaşla istənilən psixoloji bar-
yeri aradan qaldırmağı bacarır. Bu, döv-
lət başçısının Azərbaycan xalqının dəstə-
yindən və etimadından istifadə etməsinə 
imkan verir.

Dövlət başçısının öz siyasi koman-
dasının üzvləri ilə münasibətdə də səmi-
miliyə və qarşılıqlı hörmətə əsaslanan 
ünsiyyətin tərəfdarı olduğunu deyirlər. 
Lakin bütün bunlar Prezidentin kifayət 
qədər sərt qərarlar qəbul etməsini istis-
na etmir. Bütün xarizmatik liderlər kimi, 
İlham Əliyev də özünə qarşı son dərəcə 
tələbkardır. İctimai rəydə o, özünənə-
zarətin və qanunçuluğun qarantı kimi 
məşhurdur. Ciddi intizam və yüksək 
məsuliyyət hissi dövlət başçısının bütün 
fəaliyyətinin meyardır.

Ailə
1983-cü ildə İlham Əliyev Mehriban 

Paşayeva ilə evləndi. Gənclər Moskvada 
tələbəlik illərində tanış olmuşdu. Mehri-
ban xanım İ.Seçenov adına Tibb İnstitu-
tunda oxuyurdu. 1985-ci ildə onların qızı 
Leyla, 1989-cu ildə kiçik qızları Arzu 
dünyaya gəldi. 

Mehriban Əliyeva xatırlayır: “1987-
ci ildən sonrakı dövr bütün ailəmiz üçün 
həqiqətən çox çətin dövr oldu. İlham 
özünü itirmədi, ailəsinin, uşaqlarının bu 
çətinlikləri hiss etməmələri üçün əlindən 
gələni edirdi. O vaxt çox böyük prob-
lemlər vardı, bizə, demək olar ki, heç kəs 
kömək etmirdi. İlhamın əzmkarlığı sayə-
sində biz korluq çəkmədik...”.

1997-ci ildə onların oğlanları Hey-
dər doğuldu. Bu adı ona, əlbəttə, babası-
nın şərəfinə vermişdilər. 2017-ci ildə İl-
ham Əliyev Mehriban Əliyevanı ölkənin 
Birinci vitse-prezidenti vəzifəsinə təyin 
etdi. Təhlükəsizlik şurasında onu “peşə-
kar və humanist” kimi təqdim etdi.

İlham Əliyev bütün azərbaycanlıla-
rın Prezidentidir. Prezident ana dili ilə 
yanaşı, ingilis, rus, türk və fransız dillə-
rində də danışır. O, öz xalqının oğludur 
və eyni zamanda, beynəlmiləlçi, ümum-
bəşəri mənəvi dəyərlərin tərəfdardır. 
O, milli ənənələrin və dini təsisatların, 
konfessiyalar arasında qarşılıqlı tolerant 
münasibətlərin, multikulturalizmin tərə-
findədir. Bu gün harada yaşamasından 
asılı olmayaraq, hər bir azərbaycanlı 
Azərbaycan kimi güclü dövlətin mövcud 
olmasından qürur duyur, öz Prezidenti 
İlham Əliyevin dəstəyini hiss edir.

Dekabrın 19-da Azərbaycan Respub-
likasının Nazirlər Kabineti 2019-cu ilin 
Novruz, Ramazan və Qurban bayramları 
günlərinin müəyyən edilməsi haqqında 
Sərəncam qəbul edib.

Baş nazir Novruz Məmmədovun imzala-
dığı Sərəncamda deyilir: “Azərbaycan Res-
publikasının Əmək Məcəlləsinə dəyişiklik 
edilməsi barədə” Azərbaycan Respublikası-
nın 2006-cı il 8 dekabr tarixli Qanununun tət-
biq edilməsi haqqında” Azərbaycan Respubli-
kası Prezidentinin 2006-cı il 18 dekabr tarixli 
Fərmanının 2-ci hissəsinə əsasən, 2019-cu il 
martın 20, 21, 22, 23, 24-ü Novruz bayramı, 
iyunun 5, 6-sı Ramazan bayramı, avqustun 
12, 13-ü Qurban bayramı günləri müəyyən 
edilərək, qeyri-iş günü hesab olunsun”.

İlham Əliyev qloballaşmaqda olan dünyanın 
müasir liderinin etalonudur

“Aktauda keçirilmiş Xəzər 
sammiti Xəzər dənizinin hüquqi 
statusuna dair Konvensiya üzə-
rində iyirmi ildən çox davam edən 
işə yekun vurdu. Hər şeydən əvvəl, 
bunu Xəzərin bəxş etdiyi nemətlər-
dən – energetika və bioloji ehtiyat-
lardan, nəqliyyat imkanlarından 
daha çox səmərəli istifadə edilməsi 
tələb edirdi.”

Bu sözləri Qazaxıstanın “Xa-
bar” informasiya agentliyinə müsa-
hibəsində Rusiyanın xarici işlər na-
ziri Sergey Lavrov söyləyib.

Rusiyalı nazirin sözlərinə görə, 
Konvensiyanın qəbulu üzrə əsas na-
iliyyət Xəzəryanı dövlətlər tərəfin-
dən “Xəzər dənizi ilə əlaqəli bütün 
məsələlərdə” özlərinin tam məsuliy-
yətini təsdiq etmələri olub. “Burada 
meydana gələn bütün məsələləri onlar 

özləri həll edəcəklər. Əlbəttə, regio-
nun xaricindəki ölkələr də əməkdaşlığa 
dəvət olunur, lakin bu, beş Xəzəryanı 
dövlətin Konvensiyada razılaşdırdığı 
şərtlər əsasında baş verə bilər”, -deyə 
S.Lavrov vurğulayıb.

Nazir əlavə edib ki, Konvensiya-
da hər bir Xəzəryanı dövlətə aid suve-
ren və balıqçılıq zonasının müəyyən 

edilməsinin zəruriliyi ilə bağlı 
məsələlərin dədiqləşdirilməsi 
üzrə meyarlar öz əksini tapıb. O 
deyib: “Bu da çox böyük nailiy-
yətdir. Xəzər dənizi hövzəsin-
də ekologiya və ətraf mühitin 
mühafizəsinin təmini, dənizdə 
təsərrüfatçılığın iqtisadi cəhət-
dən sərfəli və ekoloji baxımdan 
təhlükəsiz olması yolları və bir 
çox digər məsələlər müəyyən-
ləşdirilib”.

S.Lavrov vurğulayıb ki, 
Konvensiya Xəzəryanı dövlətlərin iq-
tisadi, ekologiya, bioloji ehtiyatların 
gələcək nəsillərə çatdırılması sahələrin-
də əməkdaşlığının inkişafına güclü tə-
kan verəcək. “Əlbəttə, bu, sammitin bö-
yük uğurudur”, -deyə nazir əlavə edib.

Fəridə Abdullayeva

Xəzərin hüquqi statusuna dair Konvensiya Xəzəryanı 
ölkələrin əməkdaşlığının inkişafına güclü təkan verəcək

“Ötən illər ərzində Azərbaycan 
qeyri-neft sektorunun, xüsusilə də 
ölkədə biznes və sərmayə mühiti-
nin inkişafı və nəqliyyat infrast-
rukturlarının inşası və buraya 
sərmayə qoyulması istiqamətində 
nəzərə çarpacaq addımlar atıb. 
Lakin bizim səylərimiz yalnız Azər-
baycanla məhdudlaşmır. Azərbay-
can Hökumətinin əsas prioritetləri 
arasında Şərq-Qərb və Şimal-Cə-
nub oxları boyunca qonşu ölkələr 
və ATƏT-ə üzv olan digər maraqlı 
dövlətlər ilə əməkdaşlıqda regio-
nal, trans-regional və çoxmodullu 
nəqliyyat dəhlizlərinin inkişafı yer 
alır. Artan bağlılığa töhfə verən 
layihələr arasında ilkin mərhələdə 
6-7 milyon ton, daha sonra isə ildə 
17 milyon ton yükgötürmə qabiliy-
yəti olan Bakı-Tbilisi-Qars dəmir 
yolu var. Yeni İpək Yolu adlanan 
Bakı-Tbilisi-Qars trans-Avropa və 
trans-Asiya dəmir yolu şəbəkələ-
rini birləşdirəcək, eləcə də Avro-
pa və Asiya arasında etibarlı və 
inteqrasiya olunmuş dəmir yolu 
yükdaşımaları əlaqəsinə əhəmiy-
yətli dərəcədə töhfə verəcək yeni 
yaranmış qitələrarası dəhlizin əsas 
seqmentidir.”

Bunu Azərbaycan Respublikasının 
xarici işlər naziri Elmar Məmmədyarov 
“ATƏT məkanında iqtisadi bağlılığın 
təşviq edilməsi” tədbirində çıxışı zama-
nı deyib.

Nazir deyib: “Şübhəsiz ki, bağlılıq 
əməkdaşlığımızın və dayanıqlı iqtisadi 
artımın möhkəmlənməsinə töhfə verə 
bilir. ATƏT-in Nazirlər Şurasının 2016-
cı il tarixli Hamburq Sammitinin bağlı-
lığın təşviq edilməsi və yaxşı idarəetmə-
nin möhkəmləndirilməsi ilə bağlı qərarı, 
eləcə də ATƏT-in əvvəlki bütün müva-
fiq sənədləri və qərarları bu istiqamətdə 
əməkdaşlıq üçün faydalı çərçivəni təmin 
edir.

Ticarətin davamlı şəkildə artan həc-
mini nəzərə alaraq, aydındır ki, bir-biri 
ilə rəqabətdə olmayan, lakin bir-birini 
tamamlayan etibarlı ticarət marşrutları-
nın müxtəlifliyi olmalıdır”.

Elmar Məmmədyarov qeyd edib 
ki, Azərbaycan Hökumətinin başqa bir 
prioritet sahəsi tranzit və ticarətdə daha 
şəffaf gömrük proseslərinə imkan verən 
səmərəli ticarət qaydalarını təqdim et-
mək, idxal, ixrac və tranzit sərhəd prose-
durlarının səmərəliləşdirilməsi də daxil 
olmaqla nəqliyyat və ticarətin asanlaşdı-
rılmasında yaxşı idarəetmədir. Ticarətin 
asanlaşdırılmasında elektron imza prin-

sipinə əsaslanan elektron bəyannamə 
sistemi kimi informasiya texnologiyala-
rının tətbiqinə xüsusi diqqət ayrılır.

“Xüsusilə qeyd etmək istədiyim bir 
sahə Yeni Bakı Limanı ətrafında Azad 
Ticarət Zonasının yaradılması vasitəsilə 
ticarət-logistika sektorunda xarici şirkət-
lər üçün əlverişli və azad sərmayə reji-
minin təmin edilməsi üzrə səylərimiz-
dir. Bu Azad İqtisadi Zonanın məqsədi 
Azərbaycanın çoxsaylı ticarət yolları 
üzrə Avropa və Asiya arasında ticarəti 
asanlaşdıracaq regional ticarət-logistika 
mərkəzi kimi cəlbediciliyinin artırılma-
sıdır.

İcra üçün artıq hazır olan, Azərbay-
canı və Mərkəzi Asiyadakı tərəfdaşla-
rımızı, habelə potensial olaraq Əfqa-
nıstanı da əhatə edəcək “Xəzər dənizi 
regionunda bağlılığın və yaşıl limanların 
təşviqi” adlı ATƏT-in büdcədənkənar 
layihəsi Avropa və Asiya arasında bağlı-
lığı daha da gücləndirəcəkdir. Fürsətdən 
istifadə edərək, bu mühüm layihəni ər-
səyə gətirdiyi üçün ATƏT-in iqtisadi və 
ətraf mühit fəaliyyətləri üzrə əlaqələn-
diricisi səfir Vuk Zuqiç və onun koman-
dasına təşəkkür edirəm və ATƏT-in üzv 
dövlətlərini bunun reallaşmasına töhfə 
verməyə çağırıram”, - deyə nazir vurğu-
layıb.

Azərbaycan nəqliyyat infrastrukturlarının inşası və buraya 
sərmayə qoyulması istiqamətində nəzərə çarpacaq addımlar atıb

Nazirlər Kabineti 2019-cu ilin Novruz, 
Ramazan və Qurban bayramları ilə bağlı Sərəncam qəbul edib

“Azərbaycan Xəzər Dəniz Gəmi-
çiliyi” QSC-nin (ASCO) tabeliyində 
olan qurumların müvafiq əməkdaşla-
rına müqavilə hüququ və müqavilə-
dən irəli gələn öhdəliklər barədə təlim 
keçirilib.

Təlimdə mal, iş və xidmətlərin alın-
ması üçün verilən sifarişlərin dəqiqləş-
dirilməsi, hüquqi qüvvəyə minmiş 
müqavilələrin icrası ilə əlaqədar rəs-
miləşdirmənin, təhvil-qəbul işlərinin 
düzgün aparılması, müqavilə şərtlərinin 
icra ardıcıllığının müəyyənləşdirilməsi 
məsələləri barədə ətraflı məlumat ve-

rilib. Bundan başqa, aidiyyəti işçilərin 
müqavilə öhdəlikləri üzrə vəzifələri izah 
olunub. Bildirilib ki, bütün bunlar müqa-
vilələrdə sifarişçi qismində çıxış edən 
ASCO üçün risklərin minimuma endiril-
məsi baxımından vacib şərtlərdəndir.  

“Bibiheybət” Gəmi Təmiri Zavo-
dunda keçirilən təlimdə qeyd olunanla-
rın praktiki tətbiqi ilə bağlı geniş müza-
kirələr aparılıb. İştirakçıların sualları və 
fikirləri dinlənilib.

Bundan əvvəl ASCO-nun Xəzər Də-
niz Neft Donanması, Dəniz Nəqliyyat 
Donanması, İstehsalat Xidmətləri İdarə-

si, “Zığ” Gəmi Təmiri və Tikintisi Zavo-
du və  müvafiq ərazidə yerləşən digər qu-
rumların aidiyyəti əməkdaşlarına da belə 
təlimlər keçirilib.

Azərbaycan Dövlət Dəniz Akademi-
yası, Təlim-Tədris Mərkəzi, Azərbaycan 
Dənizçilik Kolleci, “Yaxt Klub” MMC, 
“Dənizçilər poliklinikası” MMC və  
Xəzər Dəniz Nəqliyyat Layihə-Axtarış 
və Elmi-Tədqiqat İnstitutunun əməkdaş-
larına da müvafiq təlimlər keçiriləcək. 

Təlimlər ümumilikdə ASCO-nun 
müxtəlif strukturlarında çalışan 150-dən 
çox əməkdaşını əhatə edəcək.

Gəmiçiliyin tabeliyindəki qurumların nümayəndələri üçün təlim təşkil edilib

Dekabrın 11-də Azərbaycan Dövlət 
Dəniz Akademiyasında Ulu öndər 
Heydər Əliyevin xatirəsi ehtiramla yad 
edilib.

Anım mərasimində “Azərbaycan 
Xəzər Dəniz Gəmiçiliyi” QSC sədrinin 
müavini Nəzrəddin Əhmədzadə, Gəmi-
çiliyin və Akademiyanın rəhbər işçiləri, 
professor-müəllim heyəti, tələbələr və 
qonaqlar iştirak ediblər.

Ümummilli Liderin əziz xatirəsinin 
bir dəqiqəlik sükutla anılması ilə başla-
yan mərasimi tədris və tərbiyə işləri üzrə 
prorektor Zahid Şərifov giriş sözü ilə 
açıb. O, Heydər Əliyevin nəsillərə örnək 
olan böyük şəxsiyyətindən, Azərbaycan 
tarixində xilaskarlıq missiyasından, döv-
lətçiliyimizin bərpasında və inkişafında 
misilsiz xidmətlərindən danışıb.

Daha sonra  mərasim iştirakçıları 
Ulu öndər haqqında sənədli videomate-
riala baxıblar.

Çıxış edən Akademiyanın “Huma-

nitar fənlər” kafedrasının müdiri İlqar 
Abdullayev Azərbaycan xalqını, döv-
lətini müstəqilliyinə qovuşduran və ha-
kimiyyəti illərində bu müstəqilliyi göz 
bəbəyi kimi qoruyub saxlayan Heydər 
Əliyev kimi dühanın müdrik rəhbərliyi, 
çoxşaxəli fəaliyyəti, vətən və xalq qarşı-
sındakı əvəzsiz xidmətləri ilə  ölkəmizin  
taleyində həlledici rol oynadığını vurğu-
layıb.

Azərbaycanda Atatürk Mərkəzinin 
ictimai-siyasi şöbəsinin müdiri Əkbər 
Qoşalı Ümummilli liderimizlə bağlı xa-
tirələrindən, bu dahi şəxsiyyətin gənc-
lərə diqqət və qayğısından, Azərbaycan-
da Gənclər gününün təsis edilməsinin 
tarixindən ətraflı söhbət açıb, öz səmimi 
çıxışı ilə auditoriyanın rəğbətini qazanıb.

Bu il Akademiyaya “Gəmi energe-
tik qurğularının istismarı mühəndisliyi” 
ixtisası üzrə daxil olmuş tələbə Nərgiz 
Səfərli Heydər Əliyev siyasi kursunun 
layiqli və yorulmaz davamçısı, dövlər 

başçısı İlham Əliyevin düşünülmüş isla-
hatları və müdrik qərarları ilə həyatımıza 
yeni nəfəs gətirdiyini bildirib. Qeyd edib 
ki, İlham Əliyev siyasətinin mərkəzin-
də insan amili dayanır, onun amalı qu-
rub-yaratmaq, xalqını daha xoş günə, 
daha firavan həyata qovuşdurmaqdır. 
Xalqa xidmət etmək, hər bir azərbay-
canlının Prezidenti olmaq onun həyat 
fəlsəfəsidir.

Çıxışlarda Prezident İlham Əliyevin 
Azərbaycanı gələcəyə inamla apardığı 
xüsusi vurğulanıb. Bildirilib ki, onun 
prezidentlik dövrünün 15 ilinin yekun-
ları göstərir ki, Azərbaycanı qarşıda 
daha parlaq gələcək gözləyir. Azərbay-
can xalqı uğurlu fəaliyyət modeli bütün 
dünya tərəfindən qəbul olunan görkəmli 
dövlət xadimi kimi beynəlxalq miqyas-
da böyük nüfuz qazanmış İlham Əliyevə 
inanır, onun daha xoşbəxt gələcək vəd 
edən daxili və xarici siyasətini hamılıqla 
dəstəkləyir.

Azərbaycanın qazandığı uğurlar Ulu öndər Heydər Əliyevin 
miras qoyduğu milli tərəqqi ideyalarının bəhrəsidir

Bu il 2-7 dekabr tarixlərində 
dəniz nəqliyyatı sahəsi üzrə bey-
nəlxalq konvensiyaların tələblə-
rindən irəli gələn öhdəliklərin icra 
vəziyyətinin qiymətləndirilməsi 
üzrə Beynəlxalq Dəniz Təşkilatının 
Üzv Dövlətlərinin Audit Sxeminə 
(İMSAS) əsasən Monteneqroda 
audit keçirilib.

Monteneqronun Nəqliyyat və Də-
nizçilik Nazirliyində aparılan yoxla-
manın audit ekspert qrupunda auditor 
qismində Nəqliyyat, Rabitə və Yüksək 
Texnologiyalar Nazirliyi yanında Döv-
lət Dəniz Agentliyinin hüquq, kadr və 
beynəlxalq əlaqələr şöbəsinin müdiri 
Fərhad Məmmədov iştirak edib.

Agentlikdən verilən məlumata görə, 
audit ekspert qrupunu qəbul edən dövlət 
katibi Muamer Haydarpaşiç bildirib ki, 
Monteneqro 2006-ci ildən Beynəxalq 
Dəniz Təşkilatının üzvüdür. Dəniz üz-
güçülüyünün təhlükəsizliyi, dəniz mühi-
tinin mühafizəsi və dəniz təhlükəsizliyi 
üzrə beynəlxalq konvensiyalardan irəli 
gələn öhdəliklərin icrasının müvafiq 
qaydada təmin edilməsi barədə danışan 
dövlət katibi, milli hüququn beynəlxalq 
hüquqa uyğunlaşdırılması, həmçinin 
hüquq tətbiqetmə təcrübəsinin səmərə-
liliyinin artırılması məqsədilə yaradılan 
nəzarət mexanizmi haqqında məlumat 
verib.

Monteneqronun dəniz nəqliyyatı 
sahəsində qoşulduğu beynəlxalq kon-
vensiyaların tətbiqi səviyyəsinin yoxla-
nılması və qiymətləndirilməsi məqsədilə 
dəniz üzgüçülüyünün təhlükəsizliyinin 
təmin edilməsinin, beynəlxalq kon-

vensiyaların tələblərinə əməl olunma-
sına nəzarət mexanizminin, gəmilərin 
hərəkətinin idarə edilməsinin, Mon-
teneqro bayrağı altında üzən gəmilərə 
münasibətdə bayraq nəzarətinin, dəniz 
limanlarına daxil olan və dəniz limanla-
rından çıxan xarici bayraq altında üzən 
gəmilərə münasibətdə liman nəzarəti-
nin, dəniz ətraf mühitinin mühafizəsi-
nin, eləcə də bu sahədə mütəxəssislərin 
peşəkarlıq səviyyəsinin qiymətləndiril-
məsi prosesi audit ekspert qrupu tərə-
findən ətraflı şəkildə araşdırılıb. Audit 
yoxlaması nəticəsində dəniz nəqliyyatı 
sahəsində beynəlxalq konvensiyaların 
tətbiqi üzrə aşkar edilən uyğunsuzluq-
ların aradan qaldırılması istiqamətində 
ciddi müzakirələr aparılıb.

Dövlət Dəniz Agentliyinin qabaq-
cıl ölkələrin dəniz nəqliyyatı sahəsində 
təcrübəsinin öyrənilməsinə və bu təcrü-
bənin ölkəmizdə tətbiqinə xüsusi diqqət 
yetirdiyini deyən Dövlət Dəniz Agentli-
yinin nümayəndəsi, Beynəlxalq Dəniz 
Təşkilatının Audit Ekspert Qrupunun 
2017-ci ilin 28 may – 6 iyun tarixlə-

rində respublikamızda keçirdiyi audit 
yoxlamasının uğurlu nəticələri haqqın-
da məlumat verib. Onun sözlərinə görə, 
yoxlamanın nəticələrinə əsasən müəy-
yən olunub ki, respublikamızda dəniz 
nəqliyyatı sahəsində həyata keçirilən 
tədbirlər, qəbul edilən normativ hüquqi 
aktlar Beynəlxalq Dəniz Təşkilatının 
bütün tələblərinə uyğundur. Audit yox-
lamasının tam obyektivliyə əsaslanan 
nəticələrinə əsasən respublikamız 174 
dünya dəniz dövləti sırasında ən qabaq-
cıl Avropa dövlətlərini geridə qoyaraq 
statistika üzrə ön sırada yer tutub. Bu isə 
Prezident İlham Əliyevin ölkənin dəniz 
nəqliyyatı sahəsinə göstərdiyi diqqət və 
qayğının uğurlu nəticəsidir.

Azərbaycanın dəniz nəqliyyatı sfe-
rasında əldə etdiyi nəaliyyətlərə toxu-
nan Monteneqro tərəfi auditə hazırlıq 
işlərinə köməklik göstərilməsi və Azər-
baycanın dəniz nəqliyyatı sahəsində 
həyata keçirdiyi təcrübəni öyrənmək 
məqsədilə Dövlət Dəniz Agentliyi ilə 
əməkdaşlığın inkişafında maraqlı oldu-
ğunu bildirib.

Dövlət Dəniz Agentliyi Monteneqroda keçirilən auditdə iştirak edib

Frankfurtdan Honkonqa qədər 
əsas tranzit marşrutu yaradılmasını 
nəzərdə tutan TASİM (Transavrasi-
ya İnformasiya Supermagistralı) 
layihəsinin reallaşdırılması məsələsi 
Berlində müzakirə edilib.

Qazaxıstan Xarici İşlər Nazirli-
yinin rəsmi saytı xəbər verir ki, Çin, 
Qazaxıstan, Azərbaycan, Gürcüstan, 
Türkiyə və Almaniya ərazilərindən 
keçəcək tranzit xətt məsələsi Berlin 
Avrasiya Klubunun “Xəzərin hüquqi 
və iqtisadi statusu: Avropanın bu re-
gionla əməkdaşlığının perspektivləri” 
mövzusuna həsr edilmiş iclasında mü-
zakirə olunub.

Qazaxıstan xarici işlər nazirinin 
müavini Roman Vasilenko görüşdə de-
yib: “TASİM layihəsinin məqsədi infor-
masiya texnologiyaları sahəsində tranzit 
potensialının inkişafını stimullaşdırmaq 
və 2030-cu ilə qədər dünya informa-
siya axınları trafikinin azı 2-3 faizinin 
Qazaxıstandan keçməsini təmin etmək-
dir. TASİM layihəsinin reallaşdırılması 
dünya standartlarına uyğun tranzit inf-
rastrukturu yaradılmasını təmin edəcək 
və Qazaxıstan Respublikasının tranzit 
potensialını Avropa - Mərkəzi Asiya və 

Avropa - Çin istiqamətlərində inkişafına 
imkan yaradacaq”.

Klubun iclasında Xəzər dənizi is-
tiqamətində nəqliyyat və enerji marşrut-
larının şaxələndirilməsi üzrə əməkdaşlıq 
perspektivlərindən, Avropa İttifaqının 
Asiya regionu ilə iqtisadi baxımdan qo-
vuşmasının yeni strategiyası çərçivəsində 
Avrasiya inteqrasiya proseslərinin yeni-
dən dərk edilməsindən başlamış, konkret 
layihələrin səmərəliliyinin təmin edilmə-
sinə yanaşmaların birgə axtarışına qədər 
müxtəlif məsələlər nəzərdən keçirilib.

Almaniya iqtisadiyyatının 
Şərq Komitəsinin idarəçi di-
rektoru Mixael Harms Xəzər 
istiqamətində regionlararası 
əməkdaşlığın inkişaf perspek-
tivlərini müsbət qiymətləndirib. 
O, alternativ layihələrin tədri-
cən əlaqələndirilməsini təklif 
edib və vurğulayıb ki, belə la-
yihələrin uğurlu gerçəkləşməsi 
Xəzər regionunu qlobal iqtisadi 
əlaqələrin mühüm tərkib hissə-
sinə çevirməyə imkan verərdi. 

M.Hrams Xəzəryanı dövlətlər arasında 
çoxtərəfli razılaşmaların genişləndiyi şə-
raitdə Almaniya və Avropa iqtisadiyyatı-
nın Xəzər dənizi regionunda infrastruktur 
və enerji layihələrində iştirak etməkdə 
maraqlı olduğunu bildirib. Onun sözlə-
rinə görə, Almaniyanın və Avropanın bir 
sıra firmaları transmilli layihələrin həyata 
keçirilməsi sahəsində kifayət qədər təc-
rübəyə və müvafiq nou-hauya malikdir, 
bu firmalar mürəkkəb məsələlərin həllin-
də səriştəli olduqlarını göstəriblər.

Türkmənistan Birinci Xəzər İqtisa-
di Forumunu keçirməyə hazırlaşır.

 “Türkmənistan bu gün” Dövlət İn-
formasiya Agentliyi xəbər verir ki, təd-
birə hazırlıq məqsədi ilə dövlət başçısı-
nın sərəncamına müvafiq olaraq təşkilat 
komitəsi yaradılıb. Ənənəyə görə, hər il 
avqustun 12-də Xəzər Dənizi Günü qeyd 
edilir. Forum da 2019-cu ilin elə həmin 
günündə “Avaza” Milli Turizm Zonasın-
da keçiriləcək. Bu barədə Prezident Qur-
banqulu Berdiməhəmmədova Türkmə-
nistan hökumətinin iclasında Baş nazirin 
müavini Rəşid Meredov məlumat verib.

Birinci Xəzər İqtisadi Forumuna ha-
zırlıq işlərini təmin etmək üçün Xarici 
İşlər Nazirliyində əlaqələndirmə mərkə-
zi yaradılacaq. Forumun keçirilməsi 

konsepsiyasının layihəsi baxılması üçün 
Türkmənistan liderinə təqdim edilib.

Prezident Qurbanqulu Berdiməhəm-
mədov vurğulayıb ki, Xəzər regionu 
ölkələri ilə səmərəli əməkdaşlığı inkişaf 
etdirmək Türkmənistanın xarici siyasət 
kursunun prioritet vektorları sırasındadır.

Regional və regionlararası geosi-
yasi və geoiqtisadi proseslərdə Xəzər 
dənizinin strateji əhəmiyyəti, onun mü-
hüm tranzit-nəqliyyat və logistik qovşaq 
rolu Xəzəryanı dövlətlərin səylərinin 
daha sıx birləşdirilməsini zəruri edir. Bu 
məsələyə toxunan Prezident Qurbanqulu 
Berdiməhəmmədov Baş nazirin müavini, 
xarici işlər nazirinə Birinci Xəzər İqtisadi 
Forumunun keçirilməsinə kompleks ha-
zırlıq üzrə tapşırıqlar verib.

Birinci Xəzər İqtisadi Forumunun 
2019-cu ildə Türkmənistanda keçiril-
məsi barədə Prezident Qurbanqulu Ber-
diməhəmmədovun təşəbbüsü Xəzəryanı 
ölkələrin dövlət başçılarının V Zirvə 
toplantısının yekun sənədində əks olu-
nub.

“Xəzərin hüquqi və iqtisadi statusu: 
Avropanın bu regionla əməkdaşlığının perspektivləri”

Birinci Xəzər İqtisadi Forumu 2019-cu ildə Türkmənistanda keçiriləcək

Beynəlxalq Dəniz Təşkilatının 70 
illiyi və Dəniz Təhlükəsizliyi Komitə-
sinin 100-cü sessiyasına həsr olunan 
mötəbər tədbirdə iştirak edən Azər-
baycan nümayəndə heyəti Beynəlxalq 
Dəniz Təşkilatının rəsmiləri, bir sıra 
üzv dövlətlərin nümayəndə heyətləri ilə 
mühüm görüşlər keçirib.

Nəqliyyat, Rabitə və Yüksək Tex-
nologiyalar Nazirliyi yanında Dövlət 
Dəniz Agentliyinin direktoru Qüdrət 
Qurbanovun rəhbərlik etdiyi nümayəndə 
heyəti baş qərargahı London şəhərində 
yerləşən BMT-nin nüfuzlu orqanı olan 
Beynəlxalq Dəniz Təşkilatının (BDT)  
Dəniz Təhlükəsizliyi Komitəsinin 100-
cü sessiyasında iştirak edib.

Böyük Britaniya və Şimali İrlandi-
ya Birləşmiş Krallığının şahzadəsi Anna 
Elizabet Alisa Luizanın dəvət olunduğu 
mötəbər tədbir Beynəlxalq Dəniz Təşki-
latının 70 illiyi və “Dəniz Təhlükəsizli-
yi Komitəsinin 100-cü sessiyasına həsr 
olunub. Sessiya iştirakçılarına uğurlar 
arzu edən Şahzadə dəniz nəqliyyatı 
sahəsində Beynəlxalq Dəniz Təşkilatı-
nın həyata keçirdiyi səmərəli fəaliyyəti 
yüksək qiymətləndirib. Onun sözlərinə 
görə, Beynəlxalq Dəniz Təşkilatının Də-
niz Təhlükəsizliyi Komitəsi bu mötəbər 
təşkilatın əsas komitələrindən biri hesab 

olunur.
Sessiyada dənizdə təhlükəsizliyin 

artırılmasına dair tədbirlər, nəzarət tələb 
olunmadan idarə edilən gəmilərin istifa-
də edilməsi üzrə tənzimləyici qaydalar, 
yeni inşa edilən gəmi standartları, qütb 
sularında istismar edilən və “Dənizdə 
insan həyatının mühafizəsinə dair” Bey-
nəlxalq Konvensiyanın tələbləri tətbiq 
olunmayan gəmilər üçün təhlükəsizlik 
tədbirləri, dəniz mühitinin çirklənmə-
sinin qarşısının alınması ilə bağlı fəa-
liyyət, gəmi sistem və avadanlığı, insan 
amili, təlim və növbəçəkmə, yüklərin 
və konteynerlərin daşınması, BDT-nin 
sənədlərinin tətbiq olunması, dəniz nəq-
liyyatı sahəsində yeni tədbirlərin həyata 
keçirilməsi üçün potensial imkanların 
artırılması, gəmilərə qarşı yönəlmiş qul-
durluq və silahlı basqın, dənizlə təhlükəli 
miqrant keçidi müzakirə olunub.

Sessiyada yeni gəmilərin inşa edil-
məsinə dair standartların tətbiqi ilə bağ-
lı Beynəlxalq Dəniz Təşkilatının Türk 
Loydunda apardığı yoxlamanın nəticələ-
ri müzakirə edilib. Yoxlama ilə əlaqədar 
Türkiyə tərəfinin təqdim etdiyi sənədə 
Azərbaycan nümayəndə heyətinin rəh-
bəri tərəfindən yüksək dəstək nümayiş 
olunub. Müzakirələrdən sonra Türk Loy-
dunun standartlara uyğun fəaliyyəti ses-

siya iştirakçılaının səs çoxluğu ilə qəbul 
edilib.

Sessiya zamanı dəniz üzgüçülüyü 
təhlükəsizliyinin təmin edilməsi sahə-
sində üzv dövlətlərin və təşkilatların tək-
lifləri, təqdim olunan sənədlər nəzərdən 
keçirilib.

Azərbaycan nümayəndə heyətinin 
Beynəlxalq Dəniz Təşkilatının rəsmiləri, 
sessiyaya qatılmış bir sıra üzv dövlət-
lərin nümayəndə heyətləri ilə keçirdiyi 
ikitərəfli görüşlərdə son illərdə Azərbay-
can Respublikasının Prezidenti İlham 
Əliyevin düşünülmüş, çevik və qətiyyət-
li iqtisadi siyasəti sayəsində Azərbayca-
nın beynəlxalq aləmdə yeni-yeni uğurla-
ra imza atdığı, iqtisadiyyatımızın bütün 
sahələri kimi dəniz nəqliyyatı sahəsinin 
ölkəmizdə inkişaf etdirilməsinin diqqət 
mərkəzində olduğu vurğulanıb.

Görüş zamanı qarşılıqlı əməkdaşlı-
ğın daha səmərəli və effektiv həyata ke-
çirilməsi, habelə dəniz nəqliyyatı sahəsi 
ilə bağlı ölkəmiz üçün əhəmiyyətli olan 
bir sıra mühüm məsələlər ətrafında fikir 
mübadiləsi aparılıb.

Sessiya zamanı “Beynəlxalq dəniz 
medalı” və “Dənizdə göstərdiyi şücaətə 
görə” medalı sahiblərinə təqdim olunub.

Sessiyanın sonunda 2019-cu il üçün 
sədr və sədr müavinləri seçilib.

Dövlət Dəniz Agentliyi İMO-nun 70 illiyi və Dəniz Təhlükəsizliyi 
Komitəsinin 100-cü sessiyasında təmsil olunub

“TANAP boru kəməri Türkiyənin 
təbii qaza olan tələbatının problemsiz 
təminatına kömək edəcək.”

Bu sözləri Türkiyənin energetika və 
təbii sərvətlər naziri Fatih Dönmez de-
yib.

Nazir Türkiyənin təbii qaza olan 
tələbatının problemsiz təmin edilmə-
si üçün bir çox beynəlxalq layihəyələr 
həyata keçirdiklərini deyib: “İyun ayın-
da TANAP istifadəyə verildi. Bu boru 
kəməri ilə ölkəyə 6 milyard kubmetr qaz 
nəql ediləcək. Bununla biz 10 milyard 
kubmetr təbii qazın ölkəmizdən keçərək 
Yunanıstan vasitəsilə Avropa bazarına 
nəql edəcək bir layihəni həyata keçir-
dik”.

Xatırladaq ki, bu il iyunun 12-də 
Türkiyənin Əskişəhər şəhərində TANAP 
qaz kəməri istifadəyə verilib. Türkiyəyə 
ilk qaz həcmlərinin nəqli isə planlaşdırıl-
dığı kimi iyunun 30-da başlayıb. Layihə 
üzrə kapital xərcləri 8 milyard dollardır. 

İndiyədək TANAP layihəsinə 5,7 mil-
yard dollar xərclənib.

TANAP boru kəməri ilə bu vaxtadək 
Türkiyəyə 400 milyon kubmetrdən çox 
Azərbaycan təbii qazı nəql olunub. Bu 
həcm dekabrın sonuna kimi 1 milyard 
kubmetrə çatacaq. TANAP-la 2019-cu il 
ərzində 2 milyard kubmetr, 2020-ci ildə 
4 milyard kubmetr və 2021-ci ildə isə 6 
milyard kubmetr Azərbaycan təbii qazı 
Türkiyəyə nəql ediləcək. TANAP-ın Av-
ropaya qaz nəqlini nəzərdə tutan ikinci 
fazası üzrə tikinti işlərinin 97,6 faizi başa 

çatıb. Boru kəməri gələn ilin birinci ya-
rısında “Trans-Adriatik” (TAP) qaz boru 
kəmərinə birləşmək üçün hazır olacaq.

Xəzərin Azərbaycan sektorundakı 
“Şahdəniz-2” yatağından çıxarılan qazı 
Türkiyəyə və Avropaya nəql edəcək 
TANAP Türkiyə-Gürcüstan sərhədində 
Cənubi Qafqaz Boru Kəmərinə, Tür-
kiyə-Yunanıstan sərhədində isə TAP qaz 
boru kəmərinə birləşəcək. TANAP-ın 
Gürcüstan-Türkiyə sərhədi-Əskişəhər 56 
düym diametrli hissəsinin uzunluğu 1350 
kilometr, Əskişəhər-Türkiyə-Yunanıs-
tan sərhədi boyunca 48 düym diametrli 
hissəsinin uzunluğu isə 480 kilometrdir. 
Kəmərin ilkin ötürücülük qabiliyyəti 16 
milyard kubmetrdir və sonradan bu həc-
min 31 milyard kubmetrədək artırılması 
nəzərdə tutulur.

TANAP-ın səhmlərinin 51 faizi 
“Cənub Qaz Dəhlizi” QSC-yə, 7 faizi 
STEAŞ-a, 30 faizi “Botaş”a, 12 faizi isə 
BP şirkətinə məxsusdur.

TANAP-ın Avropaya qaz nəqlini nəzərdə tutan ikinci 
fazası üzrə tikinti işlərinin 97,6 faizi başa çatıb

Türkmənistana məxsus 
“CM.Rahil” təchizat-yedək 
gəmisi “Azərbaycan Xəzər Dəniz 
Gəmiçiliyi” QSC-nin (ASCO) 
“Bibiheybət” Gəmi Təmiri Zavo-
dunda əsaslı təmir olunub. İşlər 
vaxtında və yüksək keyfiyyətlə 
başa çatdırılıb.

Zavodda gəminin baş və 
köməkçi mühərriklərinin soyu-
ducuları, hava boruları, dayana-
caq mühərriklərinin generatorları, 
köməkçi sükan qurğusunun elekt-
rik mühərriki təmir edilib, xilasedici qa-
yığın kran-balkasının sınaq işləri yerinə 
yetirilib. 

Bundan başqa, gəminin burun hissə-
sində yerləşən braşpil qurğusu əsaslı tə-
mir olunub, yedək bucurqadının hidrav-
lik boru sistemləri dəyişdirilib. T1016 

tipli yanğından mühafizə siqnalizasiya 
sistemi tüstü və istilik detektorları ilə 
birlikdə yoxlanılıb.

Tərsanə təmiri zamanı isə gəminin 
hərəkət-sükan kompleksi, dib-yan arma-
turları, protektor qurğuları təmir edilib. 
Gövdənin sualtı və suüstü hissəsində 
zədələnmiş sahələr dəyişdirilib və gəmi 
üzrə rəngləmə işləri yerinə yetirilib.

Təmirdən sonra gəmi dəniz 
sınağına çıxarılıb, uğurla başa ça-
tan sınaqdan sonra gəmi heyət və 
Registr təsnifatı nümayəndələrinə 
təhvil verilib.

Məlumat üçün bildiririk ki, 
“CM.Rahil” təchizat-yedək gəmi-
sinin uzunluğu 59,25, eni 14,95 
metrdir. Üzən vasitə CAT3516B 
tipli iki ədəd baş mühərriklə təc-
hiz olunub.

Qeyd edək ki, ASCO region-
da güclü gəmi təmiri bazasına ma-

likdir. Şirkətin tərkibində “Bibiheybət” 
Gəmi Təmiri Zavodu və Zığ” Gəmi Tə-
miri və Tikintisi Zavodu fəaliyyət göstə-
rir. Bu zavodlarda mütəmadi olaraq yerli 
gəmilərlə yanaşı, xarici ölkələrə məxsus 
gəmilərin yüksək keyfiyyətlə təmiri hə-
yata keçirilir.

“Azərbaycan Xəzər Dəniz Gəmi-
çiliyi” QSC-nin (ASCO) Xəzər Dəniz 
Neft Donanmasına məxsus “Şir-
van-3” kran gəmisinin əsaslı təmiri 
yekunlaşıb. Təmir işləri “Bibihey-
bət” Gəmi Təmiri Zavodunda yerinə 
yetirilib.

Təmir müddətində 100 ton yükqal-
dırma qabiliyyətinə malik kranın buraz-
ları dəyişdirilib. Baş və köməkçi mühər-
riklər, nasoslar,  boru sistemləri, sanitar 
qovşaqlar, elektrik mühərriklərinin cari 

təmir işləri aparılıb.
“Şirvan-3”  tərsanəyə qaldırılaraq 

gövdənin sualtı və suüstü hissəsində 
zədələnmiş sahələr dəyişdirilib, gəmi 
üzrə rəngləmə işləri görülüb. Bununla 
belə, hərəkət-sükan kompleksi, dib-yan 
armaturları, protektor qurğuları da təmir 
edilib.

İşlər başa çatdıqdan sonra gəmi-
nin 100 tonluq yükqaldırma qabiliy-
yətinə malik kran qurğusunun sınaq 
işləri aparılıb. Test uğurla başa çatıb. 

Bundan sonra mexanizm və elektrik 
avadanlıqlarının hərəkətdə yoxlanıl-
ması məqsədilə gəmi dəniz sınağına 
çıxarılıb.  Müvəffəqiyyətlə başa çatan 
dəniz sınaq işlərindən sonra gəmi Re-
gistr təsnifatı nümayəndələrinə təhvil 
verilib.

Məlumat üçün bildiririk ki, “Şir-
van-3” kran gəmisinin uzunluğu 98,55 
metr, eni 17,00 metrdir. Gəmi  2×2160 
at gücünə malik baş mühərriklərlə  təc-
hiz olunub.

Türkmənistanın paytaxtı 
Aşqabadda UNESCO-nun 
İpək Yolu layihələri ilə bağlı 
bir sıra tədbirlər keçirilib. 
“İpək Yolu online platforma 
interaktiv atlası”nın müza-
kirəsi ilə bağlı ekspertlərin 
görüşü, İpək Yolu seriya 
nominasiyası Əlaqələndir-
mə Şurasının 5-ci toplantısı 
və “Böyük İpək Yolunun 
əhəmiyyəti: bugünü və 
gələcək inkişafı” mövzu-
sunda beynəlxalq konfrans 
təşkil edilib. Tədbirlərdə ölkəmizi 
Azərbaycan Milli Elmlər Akademiyası 
(AMEA) akademik Z.M.Bünyadov 
adına Şərqşünaslıq İnstitutunun elmi 
işlər üzrə direktor müavini, akademik 
Şahin Mustafayev təmsil edib.

İnstitutdan AZƏRTAC-a bildirilib 
ki, UNESCO-nun İpək Yolu seriya no-
minasiyası Əlaqələndirmə Şurasının 
toplantısında məruzə ilə çıxış edən alim 
bu layihənin qədim İpək Yolu üzərində 
yerləşən ölkələrdə mövcud tarixi-mədə-
ni abidələrin Dünya İrs siyahısına daxil 
edilməsi və onların qorunması işində 
böyük rol oynadığını vurğulayıb. O, 

müxtəlif ölkələri təmsil edən toplantı iş-
tirakçılarına Azərbaycan ərazisində İpək 
Yolu ilə bağlı olan memarlıq abidələ-
rı haqqında məlumat verib. Akademik 
qeyd edib ki, Azərbaycan UNESCO-nun 
bu layihəsinə qoşulmaqda maraqlıdır və 
bu sahədə ölkənin müxtəlif qurumla-
rında, o cümlədən Mədəniyyət Nazirli-
yi, UNESCO üzrə Milli Komissiya və 
AMEA-da aparılan ciddi müzakirələr 
davam edir. UNESCO-nun İpək Yolu se-
riya nominasiyası layihəsinə üzv ölkələ-
rin nümayəndələri Azərbaycanla bu 
sahədə sıx əməkdaşlığa hazır olduqlarını 
toplantının yekun bəyannaməsində ifadə 
ediblər.

Ş.Mustafayev həmin günlərdə 
Aşqabadda UNESCO-nun təşkilatçılı-
ğı ilə keçirilən “Böyük İpək yolunun 
əhəmiyyəti: bugünü və gələcək inkişa-
fı” mövzusunda beynəlxalq konfransda 
da elmi məruzə ilə çıxış edib. Xəzər 
dənizi ölkələrinin dayanıqlı inkişafında 
İpək Yolu layihələrinin rolundan bəhs 
edən alim bu sahədəki əməkdaşlığın 
istər elmi-mədəni əlaqələrin, istərsə də 
beynəlxalq turizmin inkişafına müsbət 
təsir göstərəcəyini bildirib. Akademik 
iyirmiyə qədər ölkənin nümayəndələ-
rinin iştirak etdiyi beynəlxalq konfran-
sın sonuncu sessiyasına moderatorluq 
edib.

Moskvada Rusiya Elmlər 
Akademiyasının Okeanologiya 
İnstitutunda “Xəzər dənizinin 
gələcəyi. Elmi layihələr və 
tədqiqatlar” mövzusunda bey-
nəlxalq konfrans keçirilib. 

Rusiya, İran, Qazaxıstan və 
Türkmənistan alimlərinin qatıl-
dığı tədbirdə ölkəmizi Azərbay-
can Milli Elmlər Akademiyasının 
(AMEA) vitse-prezidenti, akade-
mik İbrahim Quliyev, Coğrafiya 
İnstitutunun direktoru, akademik 
Ramiz Məmmədov və Respublika Seys-
mologiya Xidmət Mərkəzinin direktoru, 
AMEA-nın müxbir üzvü Qurban Yetir-
mişli təmsil ediblər.

AMEA-dan  bildiriblər ki, konfran-
sın açılışında Rusiya Fundamental Tə-
dqiqatlar Fondunun rəhbəri, akademik 
Vladislav Pançenko və İran Milli Elm 

Fondunun prezidenti Nəsratul-
la Zargam çıxış edərək Xəzər 
dənizi üzrə elmi tədqiqatla-
rın aparılmasında beynəlxalq 
əməkdaşlığın vacibliyini vur-
ğulayıblar.

Daha sonra çıxış edən 
akademik İbrahım Quliyev 
Xəzər dənizi üzrə beynəlxalq 
tədqiqat mərkəzinin yaradıl-
masının zəruriliyini bildirib, 
Xəzəryanı ölkələrin alimləri-
nin birgə ekspedisiyasının təş-

kil olunmasının önəminə toxunub.
Beynəlxalq tədbirin yekun iclasına 

akademik Ramiz Məmmədov modera-
torluq edib.

Yer kürəsində göl sularının 40 
faizi dünyanın ən böyük daxili su 
hövzəsi - Avropa və Asiya arasın-
da uzanıb gedən Xəzər dənizin-
dədir. Böyük akvatoriyasına görə 
“dəniz” adlanan Xəzər, həmçinin 
Rusiya, Azərbaycan, Qazaxıstan, 
İran və Türkmənistan sahilləri 
boyu nəhəng regionun iqlimini 
müəyyən edən unikal ekoloji 
sistemdir. Hazırda bu dəniz-göl 
özü də qlobal miqyasda baş verən 
iqlim dəyişikliklərinin təsirinə məruz 
qalıb və bunun nəticəsində su hövzəsi-
nin səthində temperatur 1 dərəcə selsi 
yüksəlib. 2015-ci ilədək Xəzərdə suyun 
səviyyəsi 1,5 metr düşüb və bu proses 
davam etməkdədir.

Xəzərdə suyun səviyyəsi ilə bağ-
lı dəyişikliklər necə baş verir və hansı 
amillərdən asılıdır? Yaranmış vəziyyətin 
əsas səbəbi nədir? Dəniz suyunun səviy-
yəsinin enməsinin qarşısını almaq üçün 
hansı tədbirlər görülməlidir? Daxili su-
ların dayazlaşması nədən baş verir?  Bu 
və digər sualları noyabrın 29-da “Sput-
nik Azərbaycan” multimedia mətbuat 
mərkəzində keçirilən mətbuat konfran-
sında Xəzər Tədqiqatları Mərkəzinin 
rəhbəri, coğrafiya elmləri doktoru, Bakı 
Dövlət Universitetinin professoru Çingiz 
İsmayılov cavablandırıb.

Mütəxəssisin sözlərinə görə, təbiətin 
bizə məlum olmayan bir çox sirləri var. 

Məhz bu səbəbdən biz genezis, təbiətdə 
baş verən dərin proseslər haqqında çox 
az məlumata malikik. “Xəzərin səviyyə-
sinin enməsi ilə bağlı bir çox fərziyyələr 
və şərhlər var. Lakin alimlər bir məsələ-
də həmfikirdir – burada bir çox amillərin 
interferensiyası mövcuddur. Bu, təkcə 
antropogen fəaliyyətlə deyil, həmçinin 
qlobal iqlim dəyişiklikləri, Günəşin ak-
tivliyi, tektonik proseslər və su balan-
sının dəyişməsi ilə əlaqədardır”, -deyə 
alim bildirib.

Ç.İsmayılov qeyd edib ki, dünya 
ictimaiyyətini narahat edən ən vacib 
problemlərdən biri də qlobal iqlim də-
yişiklikləridir. Təsadüfi deyil ki, iqlim 
dəyişiklikləri və onun fəsadları ilə təcili 
mübarizə tədbirləri BMT-nin Dayanıqlı 
İnkişaf Proqramının əsas müddəaların-
dan biridir. O əlavə edib: “Xəzər dənizi-
nin səviyyəsinin alətlər vasitəsilə müşa-
hidə edilməsi üzrə işlər ilk dəfə 1829-cu 
ildə aparılıb və zamanın da göstərdiyi 

kimi, su səviyyəsinin enməsi prosesi 
15-18 il davam edir. Bununla yana-
şı, geoloji və paleocoğrafi tədqiqatlar 
da regionun uzaq keçmişinə nəzər 
salmağa kömək edir. Bir çox tanın-
mış mütəxəssislərin ortaq rəyinə 
görə, Xəzər dənizinin səviyyəsinin 
enib-qalxması Günəş aktivliyi ilə 
əlaqədardır. Günəş aktivliyinin dövri-
liyi 150, 110, 90, 45 və 11 illik müxtə-
lif dövri mərhələlərdən ibarətdir. Təbii 
ki, bu amil qlobal iqlim dəyişikliklə-

rinə də təsir edir. Belə ki, son yüz ildə ha-
vanın temperaturu əhəmiyyətli dərəcədə 
yüksəlib. Onsuz da isti olan regionlarda 
indi quraqlıq hökm sürür. Biz təkcə arid 
zonalarda deyil, həmçinin mülayim iqlim 
qurşaqlarında da səhraları görürük”.

Alimin sözlərinə görə, temperaturun 
yüksəlməsi şirin sudan istifadəni də artı-
rıb. “Məlum olduğu kimi, Xəzər dənizin-
də olan şirin suyun 80 faizi Volqa çayı-
nın mənsəbindən tökülür. Volqaboyunda 
quraqlıq dövrünün uzun sürdüyü vaxt 
Xəzərə daha az həcmdə şirin su daxil 
olur. Temperaturun yüksəlməsi, həmçi-
nin Xəzər dənizinin səthində buxarlan-
manı artırır. Liman təsərrüfatı obyektlə-
ri ilə əlaqəli kommunikasiya sistemləri 
olan ölkələr, təbii olaraq, suyun səviyyə-
sinin enməsinin mənfi təsirini hiss edə-
cəklər. Bundan başqa, Xəzər dənizinə 
çirkab suları da axıdılır”, -deyə Ç.İsma-
yılov sözlərinə yekun vurub.

Amerikanın nüfuzlu CNN teleka-
nalı Bakı – Tbilisi - Qars dəmir yolunu 
səyahətlər haqqında təsəvvürləri dəyişə 
biləcək yeni dəmir yol marşrutlarının 
siyahısına daxil edib.

CNN saytında dərc olunmuş məqalə-
də deyilir: “Bu il dəmir yol səyahətləri 
həvəskarları üçün xoşagələn olub. Yeni 
sürətli marşrutlar iri şəhərləri əlaqələn-
dirir, yola sərf edilən vaxtı azaldır. Sə-
yahətçilərin uçuşa alternativ axtarmala-
rından, yoxsa sadəcə qatarda daha sürətlə 
getmək istəmələrindən asılı olmayaraq, 
bu marşrutlar səyahətlər üçün yeni im-
kanlar təklif edir”.

Məlumat üçün xatırladaq ki, 2017-ci 
ildə açılmış Bakı – Tbilisi - Qars (BTQ) 
dəmir yolunun uzunluğu 513 milə (826 
kilometr) bərabərdir. Azərbaycanın və 
Gürcüstanın paytaxtlarını Türkiyənin 

qədim Qars şəhəri ilə birləşdirən bu yol 
2019-cu ildə yeni marşrut təqdim edəcək. 
Bu marşrutla sərnişinlər Bakıdan Tür-
kiyənin Ankara və İstanbul şəhərlərinə 

səfər edə biləcəklər.
Magistralda istifadə olunmaq üçün 

vaqonlar istehsal edən İsveçrə şirkətinin 
məlumatına görə, bu yolda qatarların 
maksimum hərəkət sürəti saatda 100 mil 
(160 kilometr) olacaq.

Hazırda sərnişinlər Azərbaycan və 
Türkiyə paytaxtları arasındakı yolu qət 
etmək üçün bir neçə dəfə minik dəyiş-
məklə 40 saat vaxt sərf etməli olur.

Qeyd edək ki, Bakı – Tbilisi - Qars 
ilə yanası, Quançjou – Şençjen - Hon-
konq, Təl-Əviv - Yerusəlim, Tanjer - Ka-
sablanka və “Eurostar” London - Ams-
terdam marşrutları da yeni dəmir yol 
marşrutlarının siyahısına daxil edilib.

Qəzvin-Rəşt-Astara dəmir 
yolu istifadəyə verildikdən 
sonra bu yolla ildə 10 milyon 
ton yük və 4 milyon sərnişin 
daşınacaq.

Bu sözləri İranın Büdcə Plan-
laşdırılması Təşkilatının sədri 
Məhəmməd Bağır Nobəhdi deyib.

Onun sözlərinə görə “Şi-
mal-Cənub” Beynəlxalq Nəqliyyat 
Dəhlizi İran və Azərbaycan üçün 
strateji əhəmiyyət kəsb edir. Dəhlizin 
əsasını təşkil edən Qəzvin-Rəşt-Astara 
dəmir yolunun Qəzvin-Rəşt hissəsinin 
inşası üçün büdcədən 952 milyon dollar 
vəsait xərclənib. Bu yolun İranın Xəzər 
dənizi sahilindəki Ənzəli şəhərindən keç-
məsi Gilən vilayətinin ixrac potensialını 
artıracaq. Məlumdur ki, sitrus meyvələri, 
düyüsü və dəniz məhsulları ilə zəngin 
olan Gilan vilayəti istehsal etdiyi məh-
sulları Rusiya, Ukrayna və Gürcüstana 
ixrac edir. Hələlik ixrac əməliyyatları 
irihəcmli yükdaşıyan avtomobillər ilə 

həyata keçirilir. Ənzəlinin liman şəhəri 
olmasını nəzərə alsaq gözləmək olar ki, 
Gilan vilayəti təkcə öz istehsal etdiyi 
məhsulları deyil, həm də tranzit yükləri 
qəbul edib yola salmaq imkanı əldə edə-
cək. Bu isə yüklərin həcminin 10 dəfə ar-
tacağından xəbər verir. Təsadüfi deyil ki, 
M.B.Nobəhdi Qəzvin-Rəşt-Astara dəmir 
yolu ilə ildə 10 milyon ton yükün daşına-
cağını bildirib.

Lakin Qəzvin-Rəşt-Astara dəmir 
yolu istismara verildikdən sonra qatarla 
daha çox məhsulu və daha sürətlə mən-

zil başına çatdırmaq olacaq. Əlbəttə 
yüklərin daşınması Azərbaycan əra-
zisindən həyata keçiriləcək və bu da 
ölkəmizin tranzit mərkəzinə çevril-
məsi üçün böyük töhfə verəcək.

Qeyd etmək lazımdır ki, Hin-
distandan Fars körfəzinə oradan 
Azərbaycana daha sonra isə Rusiya 
və Avropaya qədər uzanacaq “Şi-
mal-Cənub” Beynəlxalq Nəqliyyat 
Dəhlizi ilə Mərkəzi Asiya respub-

likaları da faydalanacaq. İstər İrandan, 
istərsə də Cənub-Şərqi Asiya ölkələrin-
dən Mərkəzi Asiyaya və əks istiqamətə 
daşınacaq yüklər də Bakı Beynəlxalq 
Dəniz Ticarət Limanı vasitəsilə həya-
ta keçiriləcək. Bu istiqamətdə də Qəz-
vin-Rəşt-Astara dəmir yolu xəttinin rolu 
böyükdür.

Hələlik yolun Qəzvin-Rəşt hissəsi 
inşa edilib yekunlaşıb. Yolun Rəşt-Asta-
ra hissəsində isə tikinti işləri davam edir.

Rabil Kətanov

Türkmənistan gəmisi ASCO-nun gəmi təmiri 
zavodunda əsaslı təmir olunub

Xəzərdə suyun səviyyəsinin enməsinin əsas səbəbi nədir?

Qara dəniz–Xəzər dənizi tranzit 
nəqliyyat dəhlizinin yaradılmasına 

xüsusi maraq göstərilir
Türkmənistan və Rumıniya Qara də-

niz–Xəzər dənizi tranzit nəqliyyat dəhlizinin 
yaradılmasına xüsusi maraq göstərirlər.

Türkmənistan Xarici İşlər Nazirliyinin saytı 
xəbər verir ki, bu məsələ ilə bağlı Buxarestdə 
iki ölkənin xarici siyasət idarələrinin müavin-
ləri səviyyəsində məsləhətləşmələr aparılıb. 
Görüşdə siyasi-diplomatik, parlamentlərarası, 
ticarət-iqtisadi, nəqliyyat, energetika və huma-
nitar-mədəni sahələrdə ikitərəfli qarşılıqlı fəa-
liyyət məsələləri müzakirə olunub.

Tərəflər ticarət-iqtisadi əməkdaşlıq 
məsələləri, həmçinin Qara dəniz–Xəzər dənizi 
tranzit nəqliyyat dəhlizinin yaradılması üzrə la-
yihəyə xüsusi maraq göstəriblər.

Qazaxısta-
nın “Xəbər 24” 
dövlət kanalın-
da yayımlanan 
filmdə Azərbay-
canın nəqliy-
yat-logistika 
infrastrukturu 
barədə məlumat 
verilib.

Qazaxıstanın “Xəbər 24” döv-
lət kanalında “Ölkənin dəniz qa-
pısı” (Морские ворота страны) 
adlı film yayımlanıb. Filmdə Çin-
dən Avropaya qədər uzanan “Bir 
kəmər, bir yol” strategiyasının 
mühüm hissələrindən biri olan 
Transxəzər Beynəlxalq Nəqliyyat 
Marşrutu barədə danışılır.

Yaradıcı heyət film boyu, 
eyni zamanda, Azərbaycanın 
nəqliyyat-logistika infrastruktu-
ru haqqında tamaşaçılara maraqlı 
məlumatlar verir. Filmdə “Azər-
baycan Xəzər Dəniz Gəmiçiliyi” 

Qapalı Səhmdar Cəmiyyətinin 
sədri Rauf Vəliyev, “Azərbaycan 
Dəmir Yolları” Qapalı Səhmdar 
Cəmiyyətinin sədri Cavid Qurba-
nov və “Bakı Beynəlxalq Dəniz 
Ticarət Limanı” Qapalı Səhmdar 
Cəmiyyətinin baş direktoru Taleh 
Ziyadovun Azərbaycanın nəq-
liyyat-logistika imkanları, Bakı 
Limanı, Transxəzər Beynəlxalq 
Nəqliyyat Marşrutunun inkişaf 
perspektivləri, Bakı-Tbilisi-Qars 
dəmir yolunun transkontinental 
yükdaşımalarda rolu barədə mü-
sahibələri təqdim olunur.

“Xəzər dənizinin gələcəyi. Elmi layihələr və tədqiqatlar”

“Böyük İpək Yolunun əhəmiyyəti: bugünü və gələcək inkişafı”

“Şirvan-3” kran gəmisinin təmiri başa çatıb
Bakı-Tbilisi-Qars dəmir yolu Azərbaycan 

və Türkiyə paytaxtlarını birləşdirəcək

İldə 10 milyon ton yük və 4 milyon sərnişin daşınacaq

Qazaxıstanın dövlət kanalında 
yayımlanan filmdə Azərbaycanın nəqliyyat 

infrastrukturu barədə məlumat verilib

Prezident İlham Əliyevin tapşırığı 
ilə Dövlət Şəhərsalma və Arxitektura 
Komitəsi tərəfindən Bakı şəhərinin 
Baş Planının hazırlanması işi davam 
etdirilır.

Komitənin mətbuat xidmətindən  
verilən məlumata görə, iki mərhələdən 
ibarət olan bu prosesin beynəlxalq stan-
dartlara uyğun təşkil edilməsi və Bakı 
şəhərinin baş planının ən uğurlu qlobal 
təcrübəyə əsaslanaraq tərtib olunması 
məqsədilə “Böyük Üçlük” adlanan dün-
yanın ən nüfuzlu üç strateji məsləhətçi 
şirkətlərindən birini – “Boston Consul-
ting Group” (“Boston Konsaltinq Qrup”) 
şirkətini cəlb edib. Artıq işin birinci mər-
hələsi uğurla yekunlaşdırılıb, ikinci mər-
hələyə başlamaq və şəhərsalma sahəsin-
də beynəlxalq səviyyədə təcrübəsi olan 
şirkəti işə cəlb etmək məqsədilə açıq 
tender elan edilib.

Birinci mərhələdə, ötən illər ərzində 
hazırlanmış “Böyük Bakının Regional 
İnkişaf Planı” və “Bakı şəhərinin Əra-
zidən İstifadə və Zonalaşdırma Planı” 
layihələri “Boston Konsaltinq Qrup” 
şirkəti ilə birgə təhlil edilib. Məlum 
olub ki, həmin şəhərsalma sənədlərinin 
hazırlanması zamanı bir çox zəruri olan 
məlumatların toplanması, onların aktu-
allığının yoxlanılması mümkün olma-

yıb, həmin planların torpaq kadastrına 
bağlantısı təmin edilməyib və bir çox 
məsələlərdə qeyri-dəqiqliyə yol veri-
lib. Bununla belə, həmin sənədlərin bir 
hissəsinin Bakının Baş Planının hazır-
lanmasında istifadə olunması mümkün 
olduğu müəyyənləşdirilib.

Eyni zamanda, birinci mərhələdə 

paytaxtın inkişaf istiqamətləri ilə bağlı 
aidiyyəti icra hakimiyyəti orqanlarının, 
ictimai təşkilatların, yerli ekspertlərin 
və şəhər sakinlərinin (sosial sorğu va-
sitəsilə) mövqeyi öyrənilib, beynəlxalq 
təcrübəyə və bu sahədə müasir tenden-
siyalara əsaslanaraq Bakının gələcək 
inkişafına dair konseptual yanaşma for-

malaşdırılıb.
Qeyd olunub ki, beynəlxalq təcrübə 

təhlil edilərkən dünyanın müxtəlif şəhər-
lərinin (London, Toronto, Vyana, Dubay, 
Kopenhagen, Paris, Praqa, Doha, Mosk-
va və s.) şəhərsalma və zonalaşma təcrü-
bəsi öyrənilib, müsbət və mənfi cəhətləri 
araşdırılıb.

Hazırlanmış konsepsiya çərçivəsin-
də Bakı şəhərinin inkişafının dörd priori-
tet istiqaməti müəyyənləşdirilib:

1) Davamlı inkişafın təmin olun-
ması məqsədilə şəhərin tarazlı zonalaş-
dırılması və ənənəvi mərkəzi ilə yanaşı 
alternativ mərkəzlərin və alt-mərkəzlərin 
formalaşdırılması;

2) Şəhər və ətraf mühitinin regene-
rasiyası, ərazilərdən səmərəli istifadə və 
əhalinin rahat yaşayışının təmin edilməsi;

3) Milli-mədəni irsin və şəhərin me-
marlıq görkəminin qorunması, şəhərin 
mədəni həyatının zənginləşdirilməsi;

4) Şəhər iqtisadiyyatının post-səna-
ye dövrünə mərhələli keçidi.

Bununla yanaşı, Abşeron yarımada-

sının inkişafı kontekstində Bakı şəhəri-
nin inkişafına dair aşağıdakı əsas tələblər 
müəyyənləşdirilib:

- mühəndis-kommunikasiya təmina-
tının, yol-nəqliyyat infrastrukturunun və 
ictimai nəqliyyat sisteminin təkmilləşdi-
rilməsi;

- ictimai məkanların kəmiyyət və 
keyfiyyət göstəricilərinin artırılması;

- ətraf mühitin mühafizəsi və ekoloji 
durumun yaxşılaşdırılması;

- əhalinin məşğulluq imkanlarının 
artırılması;

- Bakı qəsəbələrinin sosial-iqtisadi 
rolunun və onların özünü təminetmə qa-
biliyyətinin artırılması.

Baş Plan yuxarıda qeyd olunan kon-
septual prioritetlərin şəhərsalma nöqteyi 
nəzərindən diqqət mərkəzində saxlayan, 
ərazi planlaşdırılması həllərini təqdim 
edən, tikintiyə və şəhər infrastrukturunun 
inkişafına dair tələbləri müəyyənləşdirən 
əsas strateji sənəddir. Eyni zamanda, 
müasir şəraitdə Baş Planın əhəmiyyətli 
rolu şəhər idarəedilməsi sahəsində döv-

lətin bizneslə və investorlarla dialoqu-
nun qurulmasındadır.

Birinci mərhələdə görülmüş işlər 
əsasında komitə “Boston Konsaltinq 
Qrup” şirkəti ilə birgə beynəlxalq sə-
viyyədə tanınmış şəhərsalma şirkətinin 
açıq tender vasitəsilə seçilməsi üçün mü-
vafiq layihə tapşırığı hazırlayıb. İştirak-
çılar tərəfindən təqdim olunacaq tender 
təkliflərinin hərtərəfli dəyərləndirilməsi 
məqsədilə komitənin əməkdaşları ilə ya-
naşı, aidiyyəti dövlət orqanlarının (Bakı 
Şəhər İcra Hakimiyyəti, Ekologiya və 
Təbii Sərvətlər Nazirliyi, İqtisadiyyat 
Nazirliyi, Maliyyə Nazirliyi və Bakı 
Nəqliyyat Agentliyi) nümayəndələri, 
Azərbaycan Memarlar İttifaqının və 
Azərbaycan Memarlıq və İnşaat Uni-
versitetinin rəhbərlərindən ibarət Tender 
Komissiyası yaradılıb.

Tender elanı milli mətbuatda, ko-
mitənin www.arxkom.gov.az  internet 
səhifəsində, www.tender.gov.az  porta-
lında yerləşdirilməklə yanaşı, həmçi-
nin qlobal memarlıq və şəhərsalma şə-
bəkələri vasitəsilə yayılacaq.

Tenderin qalibi komitənin və “Bos-
ton Konsaltinq Qrup” şirkətinin dəstəyi 
ilə Bakı şəhərinin Baş Planının hazırlan-
ması işinin ikinci mərhələsini reallaşdı-
racaq.

Bakı şəhərinin Baş Planının hazırlanması 
işinin ilkin mərhələsi başa çatdırılıb

İlin əvvəlindən Azərbaycan 
əhalisinin sayı 69 min 645 nəfər 
artaraq noyabr ayının 1-i və-
ziyyətinə 9 milyon 967 min 730 
nəfərə çatıb.

Dövlət Statistika Komitəsindən  
bildiriblər ki, əhalinin bir kvadratki-
lometrə düşən sayı 115 nəfər olub. 
Əhalinin ümumi sayından 52,9 fai-
zini şəhər, 47,1 faizini kənd sakin-
ləri, 49,9 faizini kişilər, 50,1 faizini 
isə qadınlar təşkil edir.

Ədliyyə Nazirliyinin rayon 
(şəhər) qeydiyyat şöbələri tərəfin-
dən cari ilin yanvar-oktyabr ayla-
rında 116365 doğulan körpə qeydə 
alınıb və əhalinin hər 1000 nəfə-
rinə bu göstərici 14,2 təşkil edib. 

Körpələrin 53,3 faizi oğlan, 46,7 
faizi isə qız uşaqlarıdır. Doğulan 
körpələrdən əkizlərin sayı 2236, 

üçəmlərin sayı isə 96 olub.
2018-ci ilin on ayında ölkədə 

48186 ölüm halı qeydə alınıb və 

ölüm səviyyəsi əhalinin hər 1000 
nəfərinə 5,9 təşkil edib.

Qeydiyyat şöbələri tərəfindən 
cari ilin yanvar-oktyabr ayları ər-
zində 50882 nikah və 12396 bo-
şanma halları qeydə alınıb və əha-
linin hər 1000 nəfərinə nikahların 
sayı 6,2, boşanmaların sayı isə 1,5 
olub.

Bu ilin yanvar-oktyabr ayların-
da Daxili İşlər Nazirliyi və Dövlət 
Miqrasiya Xidmətinin müvafiq 
qurumları tərəfindən daimi yaşa-
maq üçün Azərbaycana 2826 nəfər 
gələn, Azərbaycandan isə 1360 
nəfər gedən qeydə alınıb, ölkə üzrə 
miqrasiya saldosu müsbət 1466 
nəfər təşkil edib.

Fövqəladə Hallar Nazirliyi 
(FHN) Yeni il bayramında yan-
ğın təhlükəsizliyi qaydaları ilə 
əlaqədar əhaliyə müraciət 
edib.

Müraciətdə Yeni il bayramı 
ilə əlaqədar yanğın təhlükəsinin 
xeyli artdığı qeyd olunub. Buna 
görə də təhlükəsizlik qaydaları-
na dəqiq əməl edilməsinin va-
cibliyi diqqətə çatdırılıb.

Bildirilib ki, evlərdə və şən-
liklərin keçirildiyi məkanlarda 
bəzədilən küknar ağacı yerə 
möhkəm bərkidilməli, ağacın 
budaqları tavana və divarlara toxun-
mamalıdır. İşıqlandırmada saz və 

standarta uyğun elektrik qurğu və 
cihazından istifadə edilməli, ağac 

tezalışan oyuncaqla 
bəzədilməməli, qa-
palı məkanda atəşfə-
şanlıq edilməməlidir. 
Bayram şənliyi ikinci 
mərtəbədən yuxarıda 
keçirilməməli, şənlik 
keçirilən otağın di-
var, tavan və döşəmə-
si odadavamlı olmalı, 
pəncərədə dəmir bar-

maqlıq olmamalıdır. Məkanın iki 
çıxışı, ehtiyat qapı üzərində “Çıxış” 

sözünün yazıldığı yaşıl işıqlı elekt-
rik lövhə olmalıdır. Eləcə də otağın 
qapıları mütləq bayıra açılmalı, mə-
kanda nəzərdə tutulan saydan artıq 
insan olmamalı, şənlikdə işıq tam 
söndürülməməli, tezalışan materi-
aldan paltar geyinilməməli, məkan 
ilkin yanğınsöndürmə vasitələri ilə 
təmin edilməlidir.

“Unutmayın ki, qaydalara bi-
ganəlik həyatımıza təhlükədir. Təh-
lükə zamanı 112-yə zəng edin”,-
deyə müraciətdə vurğulanıb.

Birləşmiş Millətlər Təşkila-
tının (BMT) baş katibi Antonio 
Quterreş dekabrın 16-da Qətə-
rin paytaxtı Dohada öz işinə 
yekun vurmuş “Diplomatiya, di-
aloq və müxtəliflik” mövzusun-
da 18-ci Beynəlxalq Forumdakı 
çıxışında qlobal siyasətin aktual 
məsələlərinə toxunub.

 BMT-nin rəsmi saytı xəbər ve-
rir ki, baş katib sülh, təhlükəsizlik 
və vasitəçilik, iqtisadi inkişaf və 
dünyada baş verən dəyişiklikləri 
2018-ci ilin ən aktual problemləri 
adlandırıb. Onun sözlərinə görə, bu 
problemləri çoxtərəfli yanaşma yolu 
ilə həll etmək mümkündür. O, məhz 
bu yanaşma tərzinin və beynəlxalq 
əməkdaşlığın başa çatmaqda olan 
ilin ən çox tənqidə məruz qalan 

sahələr olduğunu vurğu-
layıb.

A.Quterreş əlavə edib 
ki, yaranan problemlərin 
əsas səbəbi “etimad ça-
tışmazlığı sindromudur”: 
dövlətlər, vətəndaşlar və 
hökumətlərin beynəlxalq 
təşkilatlara, o cümlədən 
BMT-yə inamı azalıb. 
Sosial-iqtisadi bərabər-
sizliyin artması, gəlirlərin azalması, 
ticari münaqişələrin güclənməsi, 
borcların artması və geosiyasi gər-
ginliyin yüksək həddə çatması fo-
nunda bu etimadsızlıq daha da də-
rinləşir.

Baş katib deyib: “İnsanlar haqlı 
olaraq narazılığını bildirirlər ki, bir 

ovuc adam, xüsusən kişilər, bəşəriy-
yətin yarısından daha çox gəlir əldə 
edirlər. Bununla belə, həmin “bir 
ovuc insanların” əksəriyyətinin gə-
lir mənbəyi qorxu və inamsızlıqdır. 
Bu gün qorxu vasitəsilə dünyada 
sərvət sahibi olan insanlar var. On-
lar məhz qorxu hissinin köməyi ilə 
seçkilərdə səslər əldə edir və sosial 
şəbəkələrdə “layk” qazanırlar”.

BMT-nin rəhbəri xa-
tırladıb ki, onilliklər ərzin-
də dünya ikiqütblü, sonra-
dan bir müddət təkqütblü 
olub, indi isə aralıq mər-
hələdədir. “Bu, bir məna-
da qlobal xaos yaradır ki, 
nəticədə dünya nizamı an-
laşılmaz vəziyyətə düşür, 
xaotik proseslər güclənir. 
Dünyada qeyri-müəyyən-

lik və cəzasızlıq artır, -deyə A.Qu-
terreş vurğulayıb. Onun sözlərinə 
görə, çoxqütblülük də sülhün təmi-
natı deyil, XXI əsrdə beynəlxalq və 
regional səviyyədə vətəndaş cəmiy-
yətlərinin, BMT-nin və digər aktor-
ların iştirak etdiyi çoxtərəfli əmək-
daşlıq sistemi yaradılmalıdır.

Azərbaycan 
Milli Elmlər 
Akademiyasının 
Milli Azərbaycan 
Tarixi Muzeyin-
də Azərbaycanın 
ilk admiralı Cəlil 
Cavadovun 100 illi-
yinə həsr olunmuş 
“Admiral Cava-
dov. Həyatı, döyüş 
və xidməti yolu” 
mövzusunda tədbir 
keçirilib.

Müvafiq qu-
rumların nümayən-
dələrinin, alim və 
mütəxəssislərin işti-
rak etdikləri tədbirdə 
muzeyin direktoru, 
akademik Nailə Və-
lixanlı admiral Cəlil Cavado-
vun ömür yolu və xidməti fəa-
liyyətindən danışıb.

Hərbi vətənpərvərlik işinin 
təşkilinin, tariximizin təbliği-
nin əhəmiyyətini qeyd edən 
alim C.Cavadovun həyat yolu-
nun araşdırılması və geniş icti-
maiyyətə, gənc nəslə çatdırıl-
masının vacibliyini vurğulayıb.

Tarix üzrə fəlsəfə dokto-
ru, dosent Səbuhi Əhmədov 
“Azərbaycanın ilk admiralı” 
mövzusunda çıxış edib.

Müdafiə Nazirliyi mənə-
vi-psixoloji hazırlıq və ictima-
iyyətlə əlaqələr idarəsinin rəisi, 

general-mayor Rasim Əliyev 
admiral Cəlil Cavadovun II 
Dünya müharibəsi dövründə 
keçdiyi döyüş yolundan bəhs 
edib.

Azərbaycan Respublikası 
Silahlı Qüvvələri Hərbi Aka-
demiyasının professoru, ehti-
yatda olan birinci dərəcəli ka-
pitan Nurulla Əliyev admiralın 
Azərbaycanın hərb tarixində 
özünəməxsus yeri olduğunu 
vurğulayıb, onun Qara dəniz, 
Şimal dənizi, Baltik dənizində, 
eləcə də Dunay çayında keçir-
diyi hərbi əməliyyatların araş-
dırılmasının vacibliyini qeyd 
edib.

Tədbirdə Milli 
Azərbaycan Tarixi Mu-
zeyinin 50-dən artıq 
eksponatları əsasında 
hazırlanmış və admiralın 
həyat yolunu əks etdirən 
sərgi nümayiş olunub. 
Eksponatlar sırasında 
admiralın diplomları, 
şəxsi əşyaları, hərbi ge-
yimi, silahı, orden və 
medalları, fotoşəkilləri 
xüsusi maraq doğurub.

Eyni zamanda, “Hə-
dəf” liseyi və “Günəş” 
art-studiosunun hazırla-
dığı “İlk admiralımız” 
adlı uşaq rəsmlərindən 
ibarət sərgi də təşkil edi-
lib.

Səbuhi Əhmədovun 
“Admiral Cavadov. Hə-

yatı, döyüş və xidməti yolu” 
kitabının təqdimatı olub.

Admiral C.Cavadovun qızı 
- Mədəniyyət Nazirliyi muzey 
işi və mədəni sərvətlərə nə-
zarət şöbəsinin müdiri Azadə 
Hüseynova ailə üzvləri adın-
dan tədbirin təşkilatçılarına və 
iştirakçılarına təşəkkürünü bil-
dirib.

Sonda C.Cavadovun hə-
yatı, döyüş və xidmət yolunun 
tədqiq və təbliğində xidmətləri 
olan şəxslərə təşəkkürnamələr, 
rəsm sərgisində iştirak etmiş 
məktəblilərə sertifikatlar və xa-
tirə hədiyyələri təqdim olunub.

Əlilliyi olan şəxslərin 
hüquqları haqqında qəbul 
olunan yeni qanuna əsasən, 
əlilliyin müəyyən olunması 
meyarları artıq ənənəvi olaraq 
I, II,III qruplarla deyil, sırf 
orqanizm funksiyalarının 
itirilməsi faizinin dəyərləndi-
rilməsi ilə aparılacaq.

Bu barədə Əmək və Əhali-
nin Sosial Müdafiəsi Nazirliyi-
nin şöbə müdiri Sabir Qocayev 
məlumat verib. Bildirilib ki, 
əlillik xəstəlik və ondan irəli 
gələn orqanizmin funksiyaları 
və həyat fəaliyyətinin həssas 
kateqoriyalarının məhdud-
laşdırma dərəcələrinə əsasən 
müəyyən olunacaq. Faiz göstə-
ricisi də müəyyən olunmuş əlil-
liyə görə həmin əlilliyin müd-
dəti müəyyənləşdiriləcək.

Hazırda tətbiq olunan qay-

da isə tam ümumiləşmiş prak-
tikadır. Belə ki, bütün II və III 
qruplara beşillik, I qruplara 
isə müddətsiz təyinat verilir. 
Şöbə müdirinin dediyinə görə, 
qaydaların qəbul olunduğu 
təqdirdə I qrup əlillərə indiyə-
dək fərqləndirmə təsnifatı apa-
rılmırdısa, yeni qaydaya görə 
ən ağır əlillik dərəcəsində də 
fərqləndirmə aparılacaq. Bu, 
həmin şəxslərin ünvanlı, daha 
əhatəli sosial təminat tədbirlə-
ri ilə əhatə olunmasına kömək 
edəcək.

Yeni qanunun bu ilin axır-
ları və ya gələn ilin əvvəllərin-
də qəbul olunması gözlənilir.

Hazırda ölkəmizdə 620 
minə yaxın əlilliyi olan şəxs 
var və onlardan 400 minə qə-
dəri əlilliyə görə əmək pensi-
yası alır. Yəni ölkədə olan 1,3 

milyon əmək pensiyaçısının 30 
faizi əlilliyə görə pensiya alır.

2018-ci il oktyabrın 1-nə 
olan məlumata görə, pensiya-
ların orta aylıq məbləği 2017-ci 
ilin müvafiq dövrünə nisbətən 
8,4 faiz artaraq 221,1 manat, 
o cümlədən yaşa görə pensiya-
ların orta aylıq məbləği 9 faiz 
artaraq 149,1 manat təşkil edib.

Pensiya hüququ olmayan 
əlilliyi olan şəxslər isə aylıq so-
sial müavinətlə təmin olunurlar. 
I qrup əlilliyi olan şəxslərə aylıq 
sosial müavinətlə yanaşı, Prezi-
dentin aylıq təqaüdü də verilir. 
Əlilliyi olan şəxslərin bir qrupu 
da Azərbaycan Respublikasının 
ərazi bütövlüyü, müstəqilliyi və 
Konstitusiya quruluşunun mü-
dafiəsi ilə əlaqədar, 1990-cı ilin 
20 Yanvar hadisələri ilə əlaqə-
dar, Çernoblda hərbi xidmətlə 
və hərbi xidmət vəzifəsini ye-
rinə yetirməklə əlaqədar əlil 
olanlardır. Həmin şəxslərin 95 
faizə qədəri əlilliyə görə aylıq 
müavinət alır. Müharibə əlillə-
ri və onlara bərabər tutulanlara 
əlilliyə görə müavinət və pen-
siya ilə bərabər hər ay I qrup 
əlillər üçün 182 manat, II qrup 
əlillər üçün 158 manat, III qrup 
əlillər üçün 121 manat məb-
ləğində Prezident təqaüdü veri-
lir. Bu kateqoriyadan olanların 
mənzil və minik avtomobili ilə 
təminatı da həyata keçirilir.

Azərbaycan əhalisinin sayı 10 milyona yaxınlaşırAdmiral Cəlil Cavadovun 
100 illiyi qeyd olunub

Əlilliyin müəyyən olunmasında 
yeni qayda tətbiq ediləcək

Fövqəladə Hallar Nazirliyi Yeni il bayramı ilə 
əlaqədar əhaliyə müraciət edib

Dünya qlobal xaosa sürüklənir

Sinqapurun haki-
miyyət orqanları Malay-
ziyaya Cohor ştatındakı 
limanda dəniz sərhəd-
lərini birtərəfli qaydada 
pozmasına və gəmilərinin 
bu ölkənin ərazi suları-
na daxil olmasına görə 
xəbərdarlıq edib.

Nəqliyyat naziri Khu 
Bun Vanın bu barədə bə-
yanatı “The Straits Times” 
qəzetinin dekabrın 7-də dərc 
edilən nömrəsində yayımlanıb.

“Malayziya gəmilərinin bu 
təcavüzkar hərəkətlərinə bax-
mayaraq, Sinqapur tərəfi hələ-
lik heç bir tədbir görməyib. 

Buna baxmayaraq, ehtiyac ya-
ranacağı təqdirdə ölkənin ərazi 
bütovlüyünün və suverenliyi-
nin qorunması üçün lazım olan 
bütün tədbirlər görüləcək”, - 
deyə nazir bildirib.

Vüqar Ağayev

Yaponiya əhalisinin 53,2 faizi-
nin qənaətinə görə, Baş nazir Şinzo 
Abenin rəhbərlik etdiyi hökumət 
Rusiya ilə danışıqlarda ilk növbədə 
diqqəti mübahisəli dörd adadan iki-
sinin qaytarılmasına yönəltməlidir. 
Qalan iki adanın statusu isə sonrakı 
məsləhətləşmələr zamanı müəyyən 
edilməlidir.

Bu, Kyodo agentliyinin keçirdiyi 
sorğunun nəticəsində məlum olub.

Eyni zamanda, respondentlə-
rin 28,6 faizi “dörd adanın hamsının 
qaytarılması” tələbini dəstəklədiyini 
bildirib. Bundan əlavə 7,3 faizi bəyan 
edib ki, Yaponiyaya “yalnız iki ada-
nın qaytarılması” da kifayət edər.

Sorğunun istirahət günlərində 
keçirildiyi bildirilsə də, rəyi soruşu-
lanların ümumi sayı barədə məlumat 

verilmir.
Xatırladaq ki, noyabrın 14-də 

Sinqapurda Prezident Vladimir Pu-
tin ilə Baş nazir Şinzo Abe arasında 
yüksək səviyyəli görüş keçirilib. Gö-
rüşdən sonra Baş nazir bəyan edib ki, 
tərəflər sülh müqaviləsi üzrə danışıq-
ların 1956-cı ildə qəbul edilmiş birgə 
sovet-Yaponiya bəyannaməsi əsasın-
da aparılması barədə razılığa gəliblər.

Vüqar Ağayev

Sinqapur gəmilərin qeyri-qanuni hərəkətinə 
görə Malayziyaya xəbərdarlıq edib

Mübahisəli adalarla bağlı sorğunun nəticələri məlum olub

YARIZARAFAT,
YARIGERÇƏK
Həyatı sevdiyini deyənlərin çoxunun 

ya həyatdan başı çıxmır, ya da sevgidən.
Bir insanın gələcəyə ümidini qırmaq 

onunla bağlı qıra biləcəyin bütün şeyləri 
qırmaq deməkdir. 

Nəfsinə hakim ola bilməyənlərin şahid-
liyinə də etibar etmək olmaz.

Vəzifə üçün ürəyi gedənlərin getməyə 
yerləri yoxdur?

Tamahın son həddini bilən var?
Özümüzü elə aparırıq ki, guya hərəmiz 

bir şam yandırmaq üçün alışqan axtarı-
rıq.

Allahın bizə verdiklərinin üstündən nə 
isə istəmək artıqtamahlıqdır.

Həqiqəti eşitməyən qulaqlar hansı 
müddətdən sonra tamam kar olur?

İş görmək qabiliyyəti olmayanlar niyə 
daha çox özlərini rəhbər rolunda görür-
lər?

Təbəssüm bütün insanların başa düş-
düyü dildir.

Başının boşluğu heç kəsi düşündür-
mür, cibinin boşluğu isə hamını narahat 
edir.

Yaxşı ki, anlayanım çox azdır. Yoxsa, 
dil boğaza qoymazdım.

Qara qəpiyə dəyməyən adamlara heç 
bir valyuta ilə dəyərindən artıq qiymət 
vermək olmaz.

Dünyada nə boyda cahillər gördüm.
Bəzi ət yeyənlərin də qulağı niyə uzun 

olur?
Bəzilərinin düşüncələri muzeylikdir.
Arxamda danışanlara heç nə demirəm. 

Yalnız arxamda danışa bildikləri bəs de-
yil?

Hamı kişilikdən danışır.
Vətən üçün görülən işlərin pisi olmur.
Ürəyi geniş olmayanın əlləri açıq ol-

maz.
Bir sözü belə gerçək olmayanın gerçək 

üzü də olmaz.
Yalançılar iki cür olur: yalanlarından 

mənfəət götürənlər və götürdüklərini ya-
lanlarla ört-basdır etmək istəyənlər.

Bəziləri elə bilir ki, yalnız rüşvət verən-
də sağ əlin verdiyini sol əl bilməməlidir.

Hər şeyin bütövünü istəyənlərin əksə-
riyyəti heç nəyi bölməyə həvəsi olmayan-
lardır.

Bəlkə yanılıram, mənə elə gəlir ki, mü-
ğənninin hər şeydən əvvəl səsi olmalıdır.

İki qulaq bu qədər yalanı eşitmək üçün 
az deyil?

Ən böyük səhvim istedadsız adamlar-
dan istedadlılara qarşı diqqət ummağım 
olub.

Etibar etmədiyim adamlar niyə mən-
dən narazıdırlar? Mən onlara da özləri 
kimi adamlara etibar etməməyi məsləhət 
görərdim.

Ayaqlarınızın altının qazılmasını istə-
mirsinizsə, bir yerdə çox dayanmayın.

Yalana nifrət etməyənlərin həqiqət sev-
gisi ən yaxşı halda yarımçıq olar.

Kürəyimdən aldığım yaraların ən də-
rini gözləmədiklərimdən aldığım yaralar-
dır.

Dindar olmayanların da bəziləri san-
ki vəzifəyə əvvəlkilərin atalarına rəhmət 
oxutdurmaq üçün gəlir.

Doğru olan budur ki, doğrular azalır.
Bizim iştirakımız olmadan düzələn 

şeyləri niyə öz ayağımıza yazırıq?
Üzməyi bacarmayanlar da başqalarını 

üzməyi bacarırlar.
Bu dəfə Şaxta baba deyəsən daha çox 

şaxta gətirmək istəyir...
Əvvəllər daha çox adamların başına 

baxırdılar. İndi ya başlarındakı papağa 
baxırlar, ya da gəzdikləri maşınlara.

Heç nə barədə düşünmək istəməyənlər 
də insan olduqları barədə heç olmasa ara-
bir düşünməlidirlər.

Diqqəti problemlərin həllinə yönəlt-
mək əvəzinə problemləri özümüzə yönəl-
dirik.

Başqalarının yaxşılıq gözlədiyi bir çox 
adamlardan mən sadəcə özümü gözlə-
yirəm.

Rasif  TAHİROV

www.seanews.az

Norveçin və İsveçin pay-
taxtlarında Nobel mükafatı 
laureatlarının təltifolunma 
mərasimləri keçirilib.

Həmişə olduğu kimi, 
Stokholm və Oslo şəhərlərin-
də təşkil edilən mərasimlər 
1896-cı il dekabrın 10-da və-
fat edən Alfred Nobelin anın 
günündə keçirilib. Məhz Al-
fred Nobelin vəsiyyətinə uy-
ğun olaraq hər il Nobel sülh 
mükafatından başqa bütün 
mükafatlar Stokholmda təq-
dim edilir. Nobel sülh müka-
fatı isə həmin gün Norveçin 
paytaxtı Osloda laureata təq-
dim olunur.

Oslo Şəhər Ratuşasında, 
“cinsi zorakılığın döyüş silahı 
kimi və silahlı qarşıdurmalar-
da istifadəsinin sona çatdırıl-
ması uğrunda səylərinə görə”, 
insan haqları üzrə fəallar De-
nis Mukveqeyə və Nadiya 
Murada 2018-ci il üzrə No-
bel sülh mükafatının təqdim 
olunması ilə bağlı təntənəli 
mərasim keçirilib. Norveçin 
Kralı V Haraldın iştirakı ilə 
keçirilən tədbirdə Kral ailəsi, 
ölkənin Baş naziri, hökumətin 

və Ali Məhkəmənin üzvləri də 
iştirak ediblər.

Tədbirdə çıxış edən Nor-
veçin Nobel Komitəsinin 
təmsilçisi Berit Reiss-Ander-
sen builki laureatlardan söz 
açaraq deyib ki, ədalət üçün 
mübarizə onları birləşdirir. Öz 
növbəsində mükafatın laureatı 
Nadiya Murad deyib: "Ümid 
edirəm ki, bu gün yeni bir 
dövrün başlanğıcı olacaq, sül-
hün prioritet kimi qəbul olun-
duğu bütün yerlərdə qadınları, 
uşaqları və azlıqları, xüsusilə 
də cinsi zorakılıq qurbanlarını 
qorumaq üçün yeni bir yol xə-

ritəsi müəyyən etməyə başla-
nılacaq”.

Qeyd edək ki, 2018-ci 
ildə ümumilikdə 12 nəfər No-
bel mükafatı laureatı olub.

Üzərində Nobelin təsvir 
edildiyi qızıl medal, diplom 
və məbləği 9 milyon İsveç 
kronu (təqribən 1,06 milyon 
dollar) təşkil edən pul mü-
kafatı Kral ХVI Karl Qustav 
tərəfindən laureatlara təqdim 
olunub.

Ədəbiyyat üzrə Nobel 
mükafatının 2019-cu ildə ve-
riləcəyi bildirilir.

Rauf Əliyev

Bu ilin Nobel sülh mükafatı 
sahibinə təqdim olunub

Birləşmiş Millətlər 
Təşkilatının (BMT) təşki-
latçılığı ilə Polşanın Ka-
tovitse şəhərində keçirilən 
iqlim dəyişiklikləri ilə bağlı 
konfransın dekabrın 3-də 
keçirilmiş açılış mərasi-
mində çıxış edən təşkilatın 
yüksəkvəzifəli nümayən-
dələri bildiriblər ki, hazırda 
planetimizin gələcəyi ilə 
bağlı bəşəriyyət yolayrıcın-
dadır.

BBC xəbər verir ki, 
BMT-nin İnsan Haqları üzrə 
ali komissarı Mişel Baçelet 
bütün dövlətlərin 2015-ci il 
Paris sazişinə əməl etməsi-
nin həyati əhəmiyyətə malik 
olduğunu vurğulayıb. Onun 
sözlərinə görə, qlobal iqlim 
dəyişiklikləri Yer üzündə hə-
yatın tamamilə məhv olması 
ilə nəticələnə bilər.

Ekspertlər qeyd ediblər 
ki, qlobal miqyasda baş verə-
cək təbii fəlakətlərin qarşısını 
almaq üçün Dünya Bankının 
200 milyard dollar vəsait 
ayırması təqdirəlayiqdir. Bü-
tün bu səylər, Hökumətlə-

rarası İqlim Dəyişiklikləri 
Paneli (IPCC) çərçivəsində 
Yer kürəsində temperaturun 
1,5 dərəcə selsidən yuxarı 
qalxmasının qarşısını almaq 
üçün tədbirlərin görülməsinə 
stimul olacaq. Bu məqsədə 
çatmaq üçün 2030-cu ilədək 
hökumətlər atmosferə buraxı-
lan zərərli qazların miqdarını 
45 faiz aşağı salmalıdır.

Dünyanın müxtəlif 
ölkələrindən gəlmiş dövlət, 
hökumət, qeyri-hökumət 
təşkilatları, təbiəti müha-
fizə qrupları, BMT və digər 
beynəlxalq təşkilatların nü-
mayəndələrinin, həmçinin 
jurnalistlərin iştirakı ilə ke-
çirilən konfransda 28 min 
adam iştirak edir. Çıxış edən-
lər tərəfindən vurğulanır ki, 
qlobal iqlim dəyişiklikləri 
ilə bağlı tədbirlərə ABŞ, Çin 
və Avropa ölkələri öncüllük 
etməlidir. Lakin, Vaşinqton 
administrasiyasının Paris 
sazişinə mənfi münasibəti 

BMT-ni məyus edib. Təş-
kilatın İnkişaf Proqramının 
rəhbəri Axim Ştayner bəyan 
edib ki, bu günədək dünyada 
300 milyard dollar dəyərində 
yenilənən enerji qurğuları işə 
salınıb. Onun sözlərinə görə, 
qlobal istiləşmənin qarşısı-
nı yalnız enerji inqilabı ala 
bilər. “Bir neçə inkişaf etmiş 
ölkənin hökumətləri 2020-ci 
ildən etibarən bu məqsədlərə 
hər il 100 milyard dollar və-
sait ayırmağa söz veriblər. 
Düşünürəm ki, 180 dövlətin 
birgə səyləri ilə bu istiqamət-
də daha böyük addımlar at-
maq mümkün olacaq”, - deyə 
Ştayner vurğulayıb.

Konfransın açılış məra-
simində çıxış edən BMT-nin 
baş katibi Antonio Quterreş 
və təşkilatın Baş Assamble-
yasının sədri Mariya Espi-
nosa dövlət və hökumət baş-
çılarını planetin gələcəyinin 
qorunması məsələsində daha 
fəal olmağa çağırıblar.

Hazırda planetimizin gələcəyi ilə 
bağlı bəşəriyyət yolayrıcındadır

İranın Hərbi Dəniz 
Qüvvələrinin istifadə-
sinə iki yeni sualtı gəmi 
verilib.

AZƏRTAC xəbər 
verir ki, “Qədr” adlanan 
sualtı gəmilər yeni texno-
logiyalarla təchiz edilib və 
geniş manevr imkanlarına 
malikdir.

Bu münasibətlə keçi-
rilən mərasimdə çıxış edən 
Hərbi Dəniz Qüvvələrinin 
komandanı vitse-admiral 
Hüseyn Hanzadə bildirib 

ki, İran ərazi sula-
rının təhlükəsizli-
yini təmin etmək 
imkanına malikdir. 
Onun sözlərinə 
görə, sualtı gə-
milər Fars və Əm-
man körfəzlərində 

İranın su sərhədlərini mü-
hafizə edəcəklər.

Vitse-admiral onu da 
diqqətə çatdırıb ki, yaxın 
vaxtlarda Hərbi-Dəniz 
Qüvvələrinin istifadəsinə 
“Səhənd” adlı iki yeni hər-
bi gəmi də veriləcək. Bu 
gəmilər sırf İran istehsa-
lıdır və yerli mütəxəssis-
lər tərəfindən hazırlanıb. 
Hazırda “Fatih” adlı yeni 
sualtı gəminin istehsalı da-
vam edir.

Rabil Kətanov

Gələn ildən Bakı Beynəlxalq Dəniz Ticarət 
Limanında elektron bilet satışı tətbiq olunacaq.

Bu barədə "Bakı Beynəlxalq Dəniz Ticarət 
Limanı" QSC-nin mətbuat katibi Vəfa Səfər-
li-Abdullazadə jurnalistlərə açıqlamasında deyib.

O bildirib ki, Bakı Limanında növbəti ildən 
elektron bilet satışı tətbiq olunacaq ki, sərnişinlər 
biletləri internet üzərindən və ya xüsusi proqram 
yükləməklə əldə edə biləcəklər.

“Qədr” adlanan yeni sualtı gəmilər 
geniş manevr imkanlarına malikdir

Dekabrın 14-də “Bakı 
Beynəlxalq Dəniz Ticarət Li-
manı” QSC 2018-ci ildə liman 
xidmətlərindən istifadə edən 45 
mininci sərnişini qəbul edib.

45 mininci sərnişin olan 
Türkmənistan vətəndaşı Bibipat-
ma Yarjanovanın mükafatlandı-
rılması ilə bağlı Bakı Limanında 
mərasim keçirilib. Tədbirdə Bakı 
Limanının və Türkmənistan sə-
firliyinin nümayəndələri iştirak 
ediblər.

Bakı-Türkmənbaşı istiqamə-
tində sərnişin daşınma xidmətin-
dən istifadə edən Bibipatma Yar-

janova bildirib ki, “Bu xoş 
təsadüf məni çox sevindir-
di. Artıq 3-cü dəfədir gəmi 
ilə Türkmənistandan gözəl 
paytaxtınız Bakıya səfər 
edirik. Bakı Limanında işin 
təşkili, bizə olan münasibət 
çox gözəldir. Göstərdiyiniz 
diqqət üçün sizə təşəkkür 
edir, gələcək fəaliyyətiniz-

də uğurlar arzu edirəm”.
Qeyd edək ki, son iyirmi ildə 

rekord sayda sərnişin daşınma 
məhz 2018-ci ildə qeydə alınıb. 
Ötən illə müqayisədə sərnişin 
daşınmada 50 faiz artım qeydə 
alınıb və ilin sonuna sərnişin sa-
yının 47 min nəfəri keçəcəyi göz-
lənilir. Sərnişin sayının artması 
ilə əlaqədar Azərbaycan Respub-
likasının Prezidenti İlham Əli-
yevin Sərəncamı ilə Qaradağ ra-
yonu, Ələt qəsəbəsində yerləşən 
yeni Bakı Beynəlxalq Dəniz Ti-
carət Limanında müasir sərnişin 

terminalının tikintisi nəzərdə tu-
tulub. Bu terminal ildə 150 min 
sərnişinə xidmət göstərəcək.

Eyni zamanda, Bakı Lima-
nında növbəti ildən elektron bilet 
satışı tətbiq olunacaq ki, sərnişin-
lər biletləri internet üzərindən və 
ya xüsusi proqram yükləməklə 
əldə edə biləcəklər.

Xatırladaq ki, 2018-ci ilin 
yanvar-noyabr ayları ərzində 

Bakı Limanında 3,9 milyon ton 
yük aşırılıb və ümumi yük döv-
riyyəsinin 52 faizi Türkmənista-
nın payına düşüb. Bu ilin may 
ayında qonşu ölkədə yeni Türk-
mənbaşı Limanının istifadəyə 
verilməsi və “Lapis Lazuli” 
beynəlxalq nəqliyyat dəhlizinin 
işə düşməsi ilə Türkmənistanla 
yük dövriyyəsinin artacağı göz-
lənilir.

Mərkəzi Bank son günlər 
mətbuatda və xəbər portalla-
rında 500 avro nominallı pul 
nişanı ilə bağlı dərc olunmuş 
məlumatlarla və daxil olmuş 
sorğularla bağlı açıqlama 
yayıb.

Mərkəzi Bankdan AZƏR-
TAC-a bildiriblər ki, Avropa 
Mərkəzi Bankı 2016-cı il ma-
yın 4-də 500 avro nominallı 
əsginasın istehsalının dayandı-
rılması və 2018-ci ilin sonların-
dan isə bu nominalın təkrar tə-
davülə buraxılmaması ilə bağlı 
qərar qəbul edib.

Bununla əlaqədar, Avropa 
Mərkəzi Bankının 2018-ci il no-
yabrın 23-də yaydığı press-re-
lizə əsasən, Almaniya (Bun-

desbank) və Avstriya mərkəzi 
bankları tərəfindən gələn il 
aprelin 26-dan (həmin gün 
daxil olmaqla), avrozonaya 
daxil olan bütün digər mərkə-
zi banklar tərəfindən isə yan-
varın 29-dan (həmin gün daxil 
olmaqla) etibarən 500 avroluq 
pul nişanının təkrar tədavülə 

buraxılmasının dayandırılacağı 
bildirilib.

Buna baxmayaraq, həmin 
tarixlərdən sonra 500 avroluq 
pul nişanının tədavüldə qanuni 
pul vahidi kimi qalacağı, ödə-
niş və yığım vasitəsi kimi isti-
fadəsinin davam edəcəyi qərara 
alınıb.

Eyni zamanda, 500 avroluq 
pul nişanının bütün kommersi-
ya strukturlarının (o cümlədən 
banklar, ixtisaslaşmış nağd 
pul təşkilatları, valyuta müba-
diləsi büroları və s.) mədaxil 
və məxaric əməliyyatlarında 
qalmasına icazə verilib, bütün 
digər nominallı avro əsginaslar 
kimi onun da daim öz nominal 
dəyərini saxlayacağı və müd-
dətsiz olaraq avrosistemə daxil 
olan mərkəzi banklar tərəfindən 
dəyişdiriləcəyi qeyd olunub.

İstinad: https://www.
bundesbank .de / en / t a sks /
topics/production-and-is -
suance-of- the--500-bank-
no te -wi l l -be -d i scon t inu -
ed-623402 .

“Azərsu” ASC yenidən 
Dünya Su Şurasının idarə 
heyətində təmsil olunacaq.

ASC-nin mətbuat xid-
mətindən  bildirilib ki, 
Fransanın Marsel şəhərin-
də Dünya Su Şurası (DSŞ) 
idarə heyətinin 66-cı iclası 
keçirilib. İclasda Şuranın 
2015-2018-ci illəri əhatə 
edən dövr üçün fəaliyyə-
ti, Braziliyada keçirilmiş 8-ci 
Dünya Su Forumunun yekunla-
rı, 2021-ci ildə Seneqalda keçi-
riləcək 9-cu Dünya Su Forumu-
na hazırlıq məsələləri müzakirə 
olunub.

Daha sonra 40-dan çox 
ölkədən 300-dən çox nümayən-
dənin qatıldığı DSŞ-nin 8-ci 
Baş Assambleyası fəaliyyətə 
başlayıb və Azərbaycan da bu-
rada təmsil olunub. Tədbirdə 
Şuranın strategiyası, növbəti 3 
il ərzində fəaliyyət istiqamətlə-
ri, maliyyə hesabatları və təş-
kilati məsələlər müzakirə olu-

nub. Assambleya çərçivəsində 
növbəti 3 il üçün DSŞ-nin idarə 
heyəti üzvlüyünə seçkilər ke-
çirilib. Seçkilərdə dünya üzrə 
65 dövlət, özəl təşkilatın, elmi 
müəssisələrin namizədliyi irəli 
sürülüb. “Azərsu” ASC dövlət 
və hökumət təşkilatları arasın-
da keçirilən seçkilərdə böyük 
səs çoxluğu qazanıb. “Azərsu” 
ASC-nin sədri Qorxmaz Hü-
seynov idarə heyətinin üzvü, 
“Sukanal” Elmi-Tədqiqat və 
Layihə İnstitutunun direktor 
müavini Fərda İmanov ehtiyat 
üzv seçilib.

Assambleya çərçivəsində 

Azərbaycan nümayəndə 
heyəti Türkiyə, ABŞ, Çin, 
Koreya Respublikası, Hin-
distan, Yaponiya, Mərakeş, 
Braziliya və sair dövlətləri 
təmsil edən təşkilatların 
nümayəndələri ilə görüş-
lər keçirib və qarşılıqlı 
fikir mübadiləsi aparıb. 
Beynəlxalq Su Resursları 
Assosiasiyasının rəhbərliyi 

ilə keçirilən görüşdə bu mötə-
bər təşkilatın bir sıra tədbirləri-
nin Azərbaycanda keçirilməsi 
məsələləri müzakirə olunub.

Qeyd edək ki, DSŞ-yə üzv-
lük və qurumun idarə heyətində 
təmsilçilik qlobal su problemlə-
rinin, strateji hədəflərin müəy-
yən edilməsi, qərarların qəbul 
olunmasında iştirak baxımın-
dan əhəmiyyətlidir. Bu status 
dünyanın inkişaf etmiş ölkələ-
rinin və qabaqcıl şirkətlərinin 
təcrübəsindən yararlanmağa, 
yeni texnologiyalara daha asan 
çıxış əldə etməyə imkan verir.

Məlumat üçün bildirək 
ki, DSŞ qlobal miqyasda su 
problemlərinin həlli məqsədilə 
1996-cı ildə yaradılıb. Mənzil 
qərargahı Fransanın Marsel 
şəhərində yerləşən qurumda 50-
dən çox ölkədən 450 üzv təmsil 
olunur. 2013-cü ildən DSŞ-yə 
üzv olan “Azərsu” ASC 2015-
2018-ci illərdə təşkilatın idarə 
heyətində təmsil olunub.

DSŞ su ilə əlaqəli bey-
nəlxalq təşkilatları, dövlət 
qurumları, elm mərkəzlərini, 
qeyri-hökumət təşkilatlarını 
birləşdirən beynəlxalq platfor-
madır. Təşkilat su ehtiyatları-
nın mühafizəsi və inteqrasiyalı 
idarə edilməsi, əhalinin fasilə-
siz, dayanıqlı və keyfiyyətli 
içməli su ilə təmin olunması, 
ərzaq təhlükəsizliyi, hidroe-
nerji resursların dayanıqlılığı-
nın təmin edilməsi, çoxşaxəli 
sanitariya problemlərinin həlli 
istiqamətində fəaliyyət göstə-
rir.

45 mininci sərnişin

Mərkəzi Bank 500 avro nominallı pul nişanının 
təkrar tədavülə buraxılmaması ilə bağlı açıqlama yayıb

Dünya Su Şurası idarə heyətinin növbəti iclası keçirilib

Dubayda – Fars 
körfəzinin sahilində 
“Carrefour” beynəlxalq 
ticarət şəbəkəsi tərəfin-
dən dünyanın ilk üzən 
supermarketi istifadəyə 
veriləcək.

“The National” nəşri 
xəbər verir ki, üzən super-
market yaxtaların heyət 
üzvləri, su motosikletləri 
və sürətli qayıqları idarə 
edən idmançılar, həmçinin 
çimərliyə gələnlər üçün 

nəzərdə tutulub. Burada 
alıcılara xidmət suda hə-
yata keçiriləcək və sifa-
rişlər “Kite Beach”, “Ju-
meirah Public beach” və 
“Al Sufouh Beach” çimər-
liklərinə çatdırılacaq. Su-
permarketdə müştərilərə 
300 çeşiddə mallar - ərzaq 
məhsulları, qəlyanaltı, iç-
kilər, habelə kosmetik va-
sitələr və dərman preparat-
ları təklif olunacaq.

Asya Hacızadə

Üzən supermarket 

Bakı Limanında elektron 
bilet satışı tətbiq olunacaq

“Azərbaycan Xəzər Dəniz Gəmi-
çiliyi” QSC-nin (ASCO) strukturuna 
daxil olan qurumların əməkdaşları 
arasında Dünya Azərbaycanlılarının 
Həmrəyliyi Gününə həsr olunmuş 
mini-futbol turnirinin yarımfinal 
oyunları keçirilib.

Yarımfinal mərhələsində “ASCO-SY-
NTAX” ilə XDND (Xəzər Dəniz Neft 
Donanması), “ASCO-1” ilə İXİ-nin (İs-
tehsalat Xidmətləri İdarəsi) futbolçuları 
qarşılaşıblar. 

“ASCO-SYNTAX”  komandası 
XDND-nin komandasına 5-1 hesabı ilə 

qalib gəlib. “ASCO-1” ilə İXİ-nin fut-
bolçularının qarşılaşmasında  isə İsteh-
salat Xidmətləri İdarəsinun futbolçuları 
meydançanı 5-2 hesablı qələbə ilə tərk 
ediblər.

Final oyunu “ASCO-SYNTAX” – 
İXİ arasında keçiriləcək. 

Mini-futbol turnirinin finalçıları bəllidir 

Beynəlxalq Şahmat Federasi-
yası dekabr ayı üçün yeni reytinq 
cədvəlini açıqlayıb.

Reytinq cədvəlinə əvvəlki kimi, 
ötən ay dünya çempionu titulunu 
qorumuş norveçli Maqnus Karlsen 
(2835) başçılıq edir. İkinci pillədə 
amerikalı Fabiano Karuana (2832), 
üçüncü yerdə isə həmyerlimiz Şəh-
riyar Məmmədyarov (2817) qərar-
laşıblar.

Dünyada ən güclü 100 şah-
matçı siyahısında Azərbaycandan 6 şah-
matçının adı var. Siyahıda Teymur Rəcə-

bov (2757), Arkadi Naydiç (2736), Rauf 
Məmmədov (2703), Eltac Səfərli (2671), 
Qədir Hüseynov (2664) yer alıblar.

Ötən mövsümün ən yaxşı Formu-
la 1 yürüşünün təyin edilməsi üçün 
səsvermədə 16 mindən çox adam 
iştirak edib.

Formula 1 yarışlarının rəsmi saytı xə-

bər verir ki, “Kral yürüşləri”nin fanatları 
ABŞ Qran-Prisinin xeyrinə seçim ediblər. 
İkinci yeri Azərbaycan Qran-Prisi, üçün-
cü yeri Böyük Britaniya Qran-Prisi tutub.

Səsvermənin nəticələri belədir:
1) ABŞ Qran-Prisi – 30 faiz,
2) Azərbaycan Qran-Prisi – 13 faiz,
3) Böyük Britaniya Qran-Prisi – 9 faiz,
4) Almaniya Qran-Prisi – 8 faiz,
5) Avstriya Qran-Prisi – 6 faiz.

Xatırladaq ki, Azərbaycan Qran-Prisi 
aprelin 27-dən 29-dək Bakıda keçirilib. 
Bu mərhələdə “Mersedes” komandasının 
pilotu Lyuis Hemilton qalib gəlib. Finiş 
xəttinə ikinci çatan “Ferrari” komanda-
sının yürüşçüsü Kimi Raykkonen olub, 
üçüncü yeri isə “Fors İndia” komandası-
nın təmsilçisi Serxio Peres tutub.

Coqqinq və ya asta qaçış 
sağlamlıq üçün ən faydalı 
idman növlərindən biridir. 
Qaçışın bu növündən çox vaxt 
arıqlamaq üçün, habelə ümumi 
sağlamlıq üçün istifadə edirlər. 
Bu halda qaçış sürəti saatda 
7-9 kilometr olur. Sprintdən 
fərqli olaraq qaçışın bu növü 
orqanizmi çox gərginliyə 
salmadığı üçün demək olar ki, 
hər kəs asta qaçışla məşğul ola 
bilər. Lakin idmanın bu növündən 
daha yaxşı nəticələr almaq üçün 
müəyyən qaydaları bilmək və onlara 
riayət etmək lazımdır.

Asta qaçışla məşğul olduqda: ayaq, 
bədən və qol əzələləri möhkəmlənir;-
damarlar, oynaqlar və sümüklər qaçış 
zamanı yaranan gərginliyə uyğunlaşır; 
orqanizm uzunmüddətli gərginliyə vər-
diş edir; ürək-damar və tənəffüs sistem-
ləri möhkəmlənir, onlar daha səmərəli 
işləməyə məcbur olur; mitoxondriyala-
rın sayı və ölçüsü artır, nəticədə aerob 
üsulla enerji yaranması prosesi yaxşıla-
şır.

Asta qaçış həm də piylənməyə 
qarşı səmərəli mübarizə üsuludur. 
Uzunmüddətli məşqlər zərərli şlakları 
və maddələr mübadiləsi məhsullarını, 
həmçinin onlarla birlikdə artıq piyi 

orqanizmdən çıxarmağa kömək edir.
Arıqlamaq istəyənlərin demək olar 

ki, hamısına asta qaçışla məşğul olmaq 
məsləhət görülür.

Coqqinq həzm sisteminə müsbət 
təsir göstərir, əsəbləri möhkəmləndi-
rir, yuxunu normallaşdırır, beyin hü-
ceyrələrinin işini yaxşılaşdırır. O həm 
də stresslərin profilaktikası üçün yaxşı 
vasitədir.

Asta qaçışla məşğul olmaq üçün 
müəyyən qaydaları nəzərə almaq la-
zımdır. Bu qaydalar oynaqlara düşən 
gərginliyi azaltmağa və baş verə bilə-
cək zədələrin qarşısını almağa kömək 
edir. Məşqlərin uğurlu olması ayaqqa-
bının düzgün seçilməsindən başlamış, 
ta məşğələlərin harada keçirilməsinə 
qədər bir sıra amillərdən asılıdır.

Asta qaçışla məşğul olmağa baş-
lamazdan əvvəl hökmən həkimlə məs-

ləhətləşmək və müayinədən keçmək la-
zımdır. Nəzərə almalısınız ki, coqqinq 
nə qədər zərərsiz idman növü hesab 
edilsə də, onun da əks göstəriciləri var. 
Ona görə idmanın bu növü ilə heç də 
hər kəsin məşğul olmasına icazə veril-
mir.

Əgər sizin sağlamlıqla bağlı ciddi 
problemləriniz yoxdursa və həkim sizə 
icazə verirsə, paltar və ayaqqabı seçimi 
barədə düşünməlisiniz. Paltar hava şə-
raitinə uyğun olmalıdır. İlin isti ayların-
da paltar çox kip olmamalı və yüngül 
olmalıdır. Günəşli günlərdə baş geyi-
miniz gözlərinizin günəşdən qorunma-
sını təmin etməlidir.

Nəbziniz 1 dəqiqədə təxminən 120 
dəfə vurmalıdır. Bu göstəricini nəzarət-
də saxlamaq üçün sadə nəbzölçən qur-
ğu almaq tövsiyə olunur. Nəbzinizin 
sayı bu göstəricidən yuxarı olduqda 
sürəti azaltmaq və ya adi yerişə keçmək 
məsləhətdir.

Münasib ayaqqabı seçilməsi çox 
mühüm məsələdir. Ayaq pəncəsi yerə 
toxunanda ona düşən gərginlik artır, 
dizlərə və onurğa sütununa ağrı im-
pulsu yayılır. Buna görə də relyefli alt-
lıq və amortizasiyaedici içliklə təchiz 
olunmuş keyfiyyətli idman krossovka-
larından istifadə etmək lazımdır. Onlar 
zərbələri yumşaldır.

Yeni Zelandiyada Otaqo Uni-
versitetinin mütəxəssisləri meyvə və 
tərəvəzlərin psixi sağlamlıq üçün ən 
faydalı məhsullar olduğunu söyləyib-
lər.

Bu sahədə araşdırma aparan Tamlin 
Konnerin verdiyi məlumata görə, təzə 
meyvə və tərəvəzlərin istifadəsi termiki 
emala və ya konservasiyaya məruz qa-
lanlarla müqayisədə psixi sağlamlığın 
yaxşılaşmasına daha faydalı təsir göstərir. 
Bunun qida maddələrinin emalının onun 
tərkibində olan vitaminləri parçalanması 
ilə əlaqədar olduğu güman edilir.

Konnerin dediyinə görə, tədqiqatçılar 
Yeni Zelandiya və Birləşdirilmiş Ştatlar-
dan yaşı 18-dən yuxarı 400 könüllü üzərin-
də təcrübə aparıblar. Alimlər təzə və emal 
edilmiş meyvə və tərəvəzlərin istifadə edil-
məsini, təcrübədə iştirak edənlərin həyat 
tərzi, psixi sağlamlığı vəziyyəti, yuxu reji-
mini və digər amilləri nəzərə alaraq dəyər-
ləndiriblər.

Mütəxəssislər psixika üçün ən fayda-
lı on məhsul müəyyənləşdiriblər. Həmin 
məhsullar sırasına kök, xiyar, alma, banan, 
ispanaq, kivi, həmçinin sitrus meyvələri və 
təzə giləmeyvələr daxil edilib.

Rusiyanın Xantı-Mansiysk 
şəhərində Sibirdə nefti kəşf edən 
həmyerlimiz Fərman Salmanovun 
xatirəsinə həsr olunmuş Neft Ölkələ-
rinin XVI Dünya Kuboku keçirilib. 
Yarışda Azərbaycan millisinin boks-
çuları da güclərini yoxlayıblar.

Azərbaycan Boks Federasiyasın-
dan  bildiriblər ki, təmsilçilərimizdən 
Məhəmməd Abdullayev turniri qızıl 
medalla başa vurub. Doxsan bir ki-
loqramdan yuxarı çəki dərəcəsində 
mübarizə aparan idmançımız finalda 
fransalı Camili Aboudo-Moindzeni 
5:0 hesabı ilə məğlub edib.

Məhəmməd Abdullayevlə yana-
şı, Məsud Yusifzadə (52 kq) və Rauf 
Rəhimov (81 kq) da fəxri kürsüdə yer 
alıblar. Boksçularımız yarışı üçüncü 
pillədə başa vurublar. Onlar yarımfi-

nalda müvafiq olaraq, rusiyalı Bator 
Saqulayev (1:4) və fransalı Ntambve 
Qaetana (0:5) uduzublar.

Beləliklə, Neft Ölkələrinin Dünya 
Kubokunda 1 qızıl və 2 bürünc medal 
qazanan kişilərdən ibarət yığmamız 

komanda hesabında üçüncü yeri tutub. 
Ev sahibi Rusiya isə həm kişilərin, 
həm də qadınların mübarizəsində bi-
rinci olub. Onlar 16 ölkənin qatıldığı 
turnirdə 32 (10-9-13) medala yiyələ-
niblər.

Beynəlxalq Olimpiya 
Komitəsi (BOK) Aleksey 
Voyevoda, Aleksey Neqoday-
lo və Dmitri Trunenkovun 
Soçi Olimpiadasında bobsley 
yarışlarında qazandıqları 
qızıl medalları geri qaytar-
mağı onlardan tələb edib. 
Bu barədə TASS agentliyinə 
BOK-un mətbuat xidmətin-
dən məlumat veriblər.

İdman Arbitraj Məh-
kəməsi (İAM) antidopinq 
qaydalarının pozulması ilə əlaqədar 
Soçi Olimpiya Oyunlarında A.Voye-
vodanın nəticələrinin ləğv edilməsi 
barədə BOK-un intizam komissiyası-
nın qərarını fevral ayında dəstəkləyən-
dən sonra o, Olimpiadanın iki qızıl 
medalını geri qaytarmalıdır. Neqoday-
lo və Trunenkov da əvvəlcə BOK tərə-
findən cəzalandırılıb, lakin məhkəmə 
onlara tam bəraət qazandırıb.

Təşkilatın məlumatında deyilir: 

“BOK Soçidə Qış Olimpiya Oyunla-
rının antidopinq qaydalarını pozmala-
rı İdman Arbitraj Məhkəməsi (İAM) 
tərəfindən təsdiq edilmiş Rusiyanın 11 
idmançısına və onlarla birlikdə qrup 
yarışlarında iştirak etmiş komanda 
yoldaşlarına medalları geri qaytarma-
ları xahişi ilə artıq müraciət edib”.

Daha əvvəl BOK Aleksandr Zub-
kovdan Soçi Olimpiadasının iki qızıl 
medalını qaytarmağı tələb edib. Belə 
ki, o, antidopinq qaydalarının pozul-

masında təqsirli bilinib. 
A.Zubkov A.Voyevoda 
ilə birlikdə ikinəfərlik, 
Neqodaylo və Trunenkov 
ilə birlikdə dörd nəfərlik 
bobsley kirşələrində qızıl 
medal qazanıb.

İAM Soçi Oyunların-
da qaydaları pozduqları-
na görə BOK tərəfindən 
cəzalandırılmış 28 rusi-
yalı idmançıya tam bəraət 
qazandırıb. Bobsleyçilər 

Aleksandr Kasyanov, Aleksey Puş-
karyov, İlvir Xuzin, xizəkçilər Yuliya 
İvanova, Yuliya Çekalyova, Anasta-
siya Dotsenko, xokkeyçilər Qalina 
Skiba, Anna Şibanova və İnna Dyuba-
nok apellyasiya şikayətləri qismən tə-
min olunmuş (yalnız olimpiadalardan 
ömürlük kənarlaşdırma ləğv edilib) 11 
idmançı sırasında olublar. Qeyd edək 
ki, bu idmançılar Soçidə medal qazan-
mayıblar.

Beynəlxalq turnirin yekun 
yarışında 67 ölkədən 2600-dən 
çox karateçi mübarizə aparıb

Karate üzrə yeniyetmə və 
gənclərdən ibarət milli komandamız 
Venesiyada keçirilən ilin sonuncu 
liqa turnirində üç medal qazanıb.

14-15 yaşlı yeniyetmələrin yarı-
şında Hüseyn Məmmədli (57 kq) və 
Tale Yaqubov (63 kq) qızıl medal qa-
zanıblar. Turnirdə 16-17 yaşlı idman-
çıların mübarizəsində isə Əminağa 
Quliyev (61 kq) gümüş medala sahib 
olub.

Qeyd edək ki, 16-17 yaşlı gənc-
lərdən ibarət komandamızın liderlə-
rindən olan Polina Qurenko (53 kq) 
məşqlərdə zədələndiyi üçün yarışa 
qatıla bilməyib.

Dünya Karate Federasiyasının 
(WKF) bu ildən etibarən təşkil etməyə 
başladığı gənclər liqası beynəlxalq 
turnirinin yekun yarışında 67 ölkədən 
2600-dən çox karateçi mübarizə apa-
rıb.

Bu yarış baş məşqçi Anar Allah-
verdiyevin rəhbərlik etdiyi yeniyet-
mə və gənclərdən ibarət komandamız 
üçün fevralda Danimarkada keçirilə-
cək Avropa çempionatına hazırlıq xa-
rakteri daşıyıb.

2018-ci il üçün fəlsəfə 
doktoru hazırlığı üzrə dokto-
ranturaya aşağıdakı ixtisas-
lara qəbul elan edir: 

1. 3319.03 - “Gəmiqayırma 
və  gəmi təmiri texnologiyası”  

doktoranturaya -  1 yer 
(odənişli)

  
2. 3319.01 – “Gəmiçilik 

texnikası”  
doktoranturaya - 2 yer (odənişli)
    
3. 3319.02 -  “Gəmiçilik və su 

nəqliyyatının istismarı”
doktoranturaya - 1 yer (odənişli)

2018-ci il üçün elmlər  doktoru 
hazırlığı üzrə dissertanturaya aşa-
ğıdakı ixtisasa qəbul elan edir: 

3319.03 – “Gəmiçilik texnikası”  
- 1 yer (odənişli)    

Doktoranturaya və dissertantu-
raya qəbul Azərbaycan Respublikası 
Nazirlər Kabinetinin 01 iyul 2010-cu 
il tarixli 129 nömrəli qərarı ilə təsdiq 
edilmiş “Doktoranturaların yaradılma-
sı və doktoranturaya qəbul Qaydaları” 
na uyğun olaraq həyata keçirilir.

1. Doktorantura  və dissertantu-
raya ali təhsili olan (ali təhsil pilləsi-
nin magistratura səviyyəsini bitirən, 
yaxud təhsili ona bərabər tutulan)  

Azərbaycan  Respublikası vətəndaş-
ları qəbul edilirlər.

2. Doktoranturaya və dissertantu-
raya qəbul üçün aşağıdaki sənədlər 
təqdim edilir:

- ərizə (Azərbaycan Dövlət Dəniz 
Akademiyasının rektorunun adına);

- kadrların şəxsi-qeydiyyat vərəqi;
- tərcümeyi-hal;
- 3 ədəd fotoşəkil (3x4sm ölçüdə)
- iş yerindən xasiyyətnamə (iş-

ləyənlər üçün);
- iş stajı olanlar üçün əmək kitab-

çasından çıxarış;
- çap olunmuş elmi işlərin siyahısı 

(forma 2.4) və ya seçilmiş ixtisas üzrə 
referat;

- ali təhsil müəssisəsini bitirmək 
haqqında diplomun müvafiq (notarial) 
qaydada təsdiq edilmiş  surəti (xarici 
ölkələrdə  

təhsil almış Azərbaycan Respub-
likası və xarici ölkə vətəndaşları üçün 
təhsil haqqında sənədlərin tanınması 

barədə şəhadətnamə);
- şəxsiyyəti təsdiq edən sənə-

din surəti;
- xarici dil bilikləri üzrə bey-

nəlxalq sertifikat (əgər varsa).

Doktoranturaya fəlsəfə dokto-
ru proqramı üzrə qəbul olunmaq 
istəyənlər ixtisas fənnindən, xarici 
dildən və fəlsəfədən ali təhsil pillə-
sinin magistratura səviyyəsi üçün 

qüvvədə olan tədris proqramları həc-
mində qəbul imtahanları verirlər.

Elmlər doktoru proqramı üzrə dis-
sertanturaya seçdikləri sahədə elmi 
və ya elmi-pedaqoji nailiyyəti olan, 
fundamental tədqiqatları yüksək sə-
viyyədə aparmağa qadir və “Fəlsəfə 
doktoru” və ya “Elmlər namizədi” elmi 
(alimlik) dərəcəsi olan və buna uyğun 
diplomun müvafiq (notarial) qaydada 
təsdiq edilmiş  surətini təqdim edən 
Azərbaycan  Respublikasının vətən-
daşları qəbul edilir. Həmin şəxslərlə 
müsahibə keçirilir.

Sənədlər 18 yanvar 2019-cu il 
tarixədək Bakı şəhəri, Zərifə Əliye-
va küçəsi, 18 ünvanında yerləşən 
Azərbaycan Dövlət Dəniz Akade-
miyasının əsas binasında (207-ci  
otaqda) qəbul olunur.

Tel.: (012) 493-36-44 (113) , 
(012) 493-63-07

REKTORLUQ

Boksçularımız Neft Ölkələrinin Dünya Kubokunda 3 medal qazanıblar

“Azərbaycan Xəzər Dəniz Gəmiçiliyi” QSC
Azərbaycan Dövlət Dəniz Akademiyası

 Dünyada ən güclü 100 şahmatçı siyahısında 
Azərbaycandan 6 şahmatçının adı var

“Kral yürüşləri” fanatlarının seçiminə əsasən 
Azərbaycan Qran-Prisi ikinci yerdədir

Beynəlxalq Olimpiya Komitəsi qızıl medalları geri qaytarmağı tələb edir

Psixi xəstəliklərdən qoruyan məhsullar

Asta qaçış sağlamlıq üçün çox faydalıdır 


